
ገጽ 6
ርእሰ ምትእምማንካ 

ንምሕያል

ገጽ 7
ዋንጫ ኣፍሪቃ -  
ኣስመራ 2018   

ገጽ 3
ታሪኻውያን ቦታታት 

...
ገጽ 6

ክምርዓዋ ዶ?

ፕረዚደንት ኢሳይያስ፡ 
መልእኽቲ ፕረዚደንት ኡሁሩ 

ኬንያታ ተቐቢሉ

ሚኒስትሪ ፍትሒ፡ ትካላዊ መሳርዑ 
ኣብ ምትዕርራይን ምሕያልን 
ይሰርሕ ከምዘሎ፡ ሚኒስተር ፎውዝያ 
ሃሽም ምስ ሰራሕተኛታት ትካላት 
መንግስትን ምምሕዳራትን ዞባ 
ሰሜናዊ ቀይሕ ባሕሪ ኣብ ዝገበረቶ 
ርክብ ገሊጻ።
ብ13 ሕዳር ኣብ ከተማ ባጽዕ 

ኣህጉራዊ መዓልቲ ሽኮርያ - 
14 ሕዳር፡ “ስድራ-ቤትን ሕማም 
ሽኮርያን’’ ብዝብል ቴማ፡ ብደረጃ 
ሃገር ኣብ ወደባዊት ከተማ ምጽዋዕ 
ተዘኪራ።
ኣቦ-መንበር ሃገራዊ ማሕበር ሽኮርያ 

ዶክተር ጎይትኦም መብራህቱ፡ 
ሕማም ሽኮርያ ሓደ ካብቶም ቀንዲ 
ብድሆታት ጥዕና ዓለም ናይ መበል 
21 ክፍለ-ዘመን ኮይኑ ምህላዉ፡ ዘድሊ 
ስጒምቲ እንተደኣ ዘይተወሲዱ ከኣ፡ 
እቲ ኣብዚ ግዜ’ዚ ብደረጃ ዓለም 
382 ሚልዮን ዘሎ ቊጽሪ ሕሙማት፡ 
ኣብ 2035 ናብ 582 ሚልዮን ክብ 
ክብል ከምዝኽእል፡ መጽናዕትታት 
ብምጥቃስ ሓቢሩ።
ኣብ ሃገርና እውን ቊጽሪ ሕሙማት 

ካብ ግዜ ናብ ግዜ እናወሰኸ ይኸይድ 
ከምዘሎ ዝሓበረ ዶክተር ጎይቶኦም፡ 
ንሕሙማት ሽኮርያ ናጻ ኣገልግሎትን 
መድሃኒትን ከምዝወሃብ፡ በዚ ድማ 
ኤርትራ ኣብ ኣፍሪቃ ብኣብነት 

ፕረዚደንት ኢሳይያስ ኣፈወርቂ፡ ትማሊ 
17 ሕዳር፡ ካብ ፕረዚደንት ሪፓብሊክ 
ኬንያ ኡሁሩ ኬንያታ ዝተላእከ መልእኽቲ 
ተቐቢሉ።
ነቲ መልእኽቲ ናብ ፕረዚደንት ኢሳይያስ 

ዘብጽሐ፡ ብዋና ዳይረክተር ሃገራዊ ጸጥታ 
ዝተመርሐ ጉጅለ ልኡኽ ኬንያ’ዩ።

ፕረዚደንት ኡሁሩ ኣብ መልእኽቱ፡ “መራሕቲ 
ኤርትራን ኢትዮጵያን ኣብ መንጎ ሃገራቶም 
ሰላም ንምስፋንን ዞባዊ ምትሕብባር ንምድንፋዕን 
ብዝወሰድዎ ተባዕ ስጒምቲ፡ ንክልተኦም መራሕትን 
ንህዝብታቶምን - ዮሃና።” ኢሉ።
ፕረዚደንት ኡሁሩ ብተወሳኺ፡ ፕረዚደንት ኢሳይያስ 

ኣብ ኬንያ ዑደት ከካይድ ዕድመ ኣቕሪቡ።

ኣብ ዝተኻየደ ርክብ፡ ሚኒስተር 
ፎውዝያ፡ ትካላት ኮማዊ ኣብያተ-
ፍርዲ መድረኽ ዝጠልቦ ብቕዓትን 
ኣቃውማን ክህልወን እዋናዊ ዕዮ 
ናይቲ ሚኒስትሪ ኮይኑ ከምዘሎ 
ብምሕባር፡ ኣብ መንጎ ትካላት ፍትሒ 
- ቅርጡው ናይ ስራሕ ዝምድናታትን 
ስሉጥ ስርዓተ-ሓበሬታን ንኽህሉ 

ሚኒስትሪ ፍትሒ፡ ትካላዊ መሳርዑ ንምሕያል ይሰርሕ 
ብዝለዓለ ይነጥፍ ከምዘሎን ጽቡቕ 
ውጽኢት ይርከቦ ምህላዉን ኣረዲኣ። 
ኣፍልጦ ሕብረተ-ሰብ ኣብ ሕጊ 

ንምዕባይ እውን ብመንገዲ ማዕከናት 
ዜናን ካልእ ኣገባባትን ኣስተምህሮታትን 
ሰሚናራትን ክወሃብ ምጽንሑ 
ዝጠቐሰት ሚኒስተር ፎውዝያ፡ 
ብመሰረት ኣዋጅ ቊጽሪ 167/2012 

ኣብ ክሊ ስልጣን ኣብያተ-ፍርዲ 
ምትዕርራይ ተገይሩ ከምዘሎ ገሊጻ። 
በዚ መሰረት - ክርክር ኣብ ሓዳር፡ 
ምርግጋጽ ውርሲ፡ ጉዳይ ኣካራይን 
ተኻራይን ከምኡ’ውን ቀለልቲ ገበናት 
ኣብ ክሊ ስልጣን ኮማዊ ኣብያተ-ፍርዲ 
ኮይኖም ከምዘለዉ ሓቢራ።
ኣመሓዳሪ ዞባ ሰሜናዊ ቀይሕ ባሕሪ 

ብሪጋዴር ጀነራል ተኽለ ልብሱ፡ 
ኮማዊ ኣብያተ-ፍርዲ - ህዝቢ ጉዳያቱ 
ብቐረባ ንኽፈትሕ ዓቢ ኣበርክቶ 
ክገብራ ምጽንሐን ብምዝኽኻር፡ ህዝቢ 
ብቕንዕና ዘገልግልዎ ኣለልዩ ክመርጽ፡ 
ከምኡ’ውን ንዘመናት ዘነባበረና 
ሃብታም ባህልን ስነ-ምግባርን ክዕቅብን 
ንደቁ ከውርስን ኣተሓሳሲቡ። 

መዓልቲ ሽኮርያ ብደረጃ ሃገር ኣብ ባጽዕ ተዘኪራ
ካብ ዝጥቀሳ ሃገራት ከምዝኾነት 
ኣረዲኡ።
ኣብ’ቲ ኣጋጣሚ፡ ብዛዕባ ባህርያት 

ሕማም ሽኮርያ፡ ክውሰዱ ዝግብኦም 
መድሃኒታት፡ ክዝውተሩ ዘለዎም 
ዓይነታት መግቢን ስፖርትን፡ 

ንክትትል ሕክምናን ካልእን ዘጠቓለለ 
መብርሂ ተዋሂቡ።
 ኣህጉራዊ መዓልቲ ሽኮርያ፡ 

ብደረጃ ዓለም ንመበል 28 ግዜ፡ 
ብደረጃ ሃገር ድማ ንመበል 18 
ግዜኣ ተዘኪራ። 

ስ/ ኢብራሂም ዑመር

ዳየሪዳየ
ሪ  17

ሕዳር

31 ነሓሰ 2018

“ጽባሕ ናብ ባጽዕ ክወርድ እየ፣ 
እዚ ቀዳመ ሰንበት ኣይንራኸብን ኢና፡
” በልኩዎም ንዓርከይን ዝምድናኣ 
ዘይነጸርለይ ፈታዊትናን። ክልተኦም 
ሃንደበት ኰይኑዎም “ከመይ ከመይ?” 
ዘስምዕ ኣጠማምታ ጠመቱኒ። ንሱ ወዲ 
ስርሐይ’ዩ፣ ንሳ ኸኣ ምስ ክልተና ወትሩ 
ስለ ዘላ ብዕላልና ጥራይ ንስራሕና 
ፈሊጣቶ እያ። 
“ምስ ደቂ ስራሕና ሓንቲ ማሕበር 

ኣላትኒ። ኣብ ዓመት ሓደ ግዜ ብፍሉይ 
ሓቢርና ስለ እነውዕሎ ንሎሚ ባጽዕ 
ክንከይድ ተመሪጹ፡” በልኩዎም 
ኣሕጺረ። ንሱ “ክላእ!” ብምባል ኢዱ 
ጸግ ኣበለለይ። 
“ንስኻኸ?” በለቶ ንዓርከይን 

መሳርሕተይን። 
“ኣየይ … ምስ መን?”
“ንሱ ደኣ እንታይ ኣሎዎ በይኑ 

ይኸይድ ኣሎ?”
“እንታይ ይመስለኪ … ኣብዛ 

ማሕበርና ዝብላ ዘሎ ሕጂ እንድዩ 
ተሓዊሱዋ፡ ኵሎም ኣብኣ ዘለዉ ዓበይቲ 
እዮም። ዝበዝሑ ኸኣ ሓለፍቲ እዮም። 
መዓልታዊ ትንፋስና እናሕለፉናስ ኣብቲ 
ክትዘናጋዓሉ እትኸደሉ ግዜ ኸኣ ምስኦም 
ተጨኒቐ ከሕልፎ? እንታይ ገበርኩኺ 
ጓለይ።”
ንሳ ዓይና ኣፍጢጣ ጠመተትኒ። 

ደረታ ኣበይ ምዃኑ ክሳዕ ዝተሓዋወሰኒ’የ 
ኰይነ። ኣነ ፈታው ነጻነት እየ። ዝምድናይ 
ኵሉ ኣበየ ሸነኹ ነጻነተይ ዝርድኣለይ 
ክዀነለይ እብህግ። ኣነ’ውን ብዘይርድኣኒ 
መገዲ ዝዓበየ ባህረይ ሓጊዙኒ፡ ምስ 
ለገብኩ’የ ዘይገድፍ እምበር ሃንደራእ 
ኢለ ተሓዋሳይ ኣይኰንኩን። እዚኣ 
ግን በየን ለጊባ እንድዒ፡ ክንዲ’ዚ ኣብ 
ህይወትና ክትኣቱ ምድላያ መወዳእታኡ 
ናበይ ከም እተብለኒ ኣይፈለጥኩን። 
ብዙሕ ነገራተይ ንሳ ክትመምዮ ትደሊ። 

ዳየሪ

ትማሊ ዝገበርኩዎ፡ ዝረኸብኩዎ ሰብ፡ 
ወዘተ ክትፋለጥን ብዕምቈት ክትፈልጦን 
ትደሊ። ምስ ዝቐረብኩዎም ዘበለ ክትላለ 
ኣይትጸልእን። እዚ ዘይተበርሃኒ ባህሪ፡ 
ሎሚ ኣብ ምጥቃወይ ከለልዮ ምስ 
ጀመርኩ፡ እቲ ክትፈልጦ ዘለዋ ከፍልጣ 
ይሓይሽ ብምባል፡ ጕዳያተይ ናተይ ጥራይ 
ክገብሮም ብዓቕመይ እፍትን ኣለኹ። 
እዚ ናይ ደቂ ስራሕና ማሕበር፡ “ማሕበር 
ስኒት” ንዓኣ ዘገድስ ስለ ዘይነበረ ካብቲ 
ዘይምልከታ ጕዳይ እዩ። ቀዳመ-ሰንበት 
ከይስእኑኒ ብምባል’የ ነጊረዮም። እዚ 
መሳርሕተይ ከኣ ንህይወት ብጭራኣ፡ 
አረ ብጫፋ’ዩ ዝሕዛ። 
“እንታይ ጸገም ኣሎዎ’ሞ?” በልኩዎም 

ዓይኒ ዓይኖም እናረኣኹ። “ሓደ 
ኵሎም ዓበይቲ ኣይኰኑን። ካብቶም 
ምሳና ዝኸዱ ዘለዉ ንኣሽቱ፡ ንህይወት 
ዝፈልጡዋ እቶም ዓበይቲ እዮም። ከምቲ 
ኣብ ስራሕ እትርእዮም ስለ እትፈልጦም 
ሓቅኻ ኢኻ። ኣብ ከምዚ ኣጋጣሚ 
ተሓዊስካ እንተ ትርእዮም ነይርካ ግን 
ንስኻ ካብኦም ብዅሉ ነገርካ ዝኣረግካ 
ምዀንካ። ነዚ ከምዚ ኣጋጣሚታት 
ከመይ ተሓጕሶም የሐጕሱኻ ፈቲንካ 
ፍለጦ። ደሓር ከኣስ ብዓል … ንኣሽቱዶ 
ኣይኰኑን፡” ብምባል ክዝርዝረሉ 
ምስ ጀመርኩ፡ እተን ዘይትፈትወን 
መሓዙተይን ደቂ ስርሐይን ስም ኣብ 
መንጎ ምስ ተጠቕሰ፡ “እስከ እስከ …” 
ብምባል ስመን ደገመትለይ። ኣነ’ውን 
ብርእሰይ ኣረጋገጽኩላ። ገጻ ድውን ኢላ። 
“ዋይ ሓብተይ” በልኩ ብልበይ። ናብዛ 
ማሕበር መሐወሲየይ ምስጢሩ ዝረኸበት 
መሲሉዋ ብዙሕ ተዛሪባ። ንዓይ ከቲታ 

ንዓርከይ ምስኣ ንኸጣቕዕ ደረኸቶ። 
ጽቡቕ ገይሮም ድማ ኣጣቕዑ። “እሞ 
ክስታይ ዘይንገብር …፡” እናበለት ካብ 
መገሻይ ንኽተርፍ ዘወናውኑ መደባታ 
ክትምድብ ጀመረት። ኣነ ግን ጽባሕ 
ንባጽዐይ’የ። ባሕሪ ናፊቐዮ ክፍእ ኢሉኒ 
ነይሩ። ዝበሉ እንተ በሉ ዝተርፈሉ መገዲ 
ኣይነበረን። መወዳእታኡ ንሳቶም’ውን 
ባጽዕ ክወርዱ’ሞ ኣብኡ ዝገብሩዎ 
ዘርዘሩ። ኣነ ግን ካብ መደበይን መደብ 
ደቂ ስርሐይን ነቕ ዝብል ኣይነበርኩን። 
ንሳቶም ብኸምኡ መዲቦም፣ ተፈላሊና። 
እዛ ጓል ኣመና’ያ ስስዕቲ። ብማዕዶ’ኳ 

ክንድኡ ክትቋጻጸር እናፈተነትስ፡ እዋእ 
ንዓኣ ድየ ክሕሉ ዋላ ምዝንግዐይ 
ክገብር። ግን እንታይ እዋኖም ክሰልጦም 
ኢሉ። ናይ ዓቕሊ ጽበት’ዮም። ጽባሕ 
ምስ ሓድሽ ምስትምቓር (እንተ ተረኺቡ) 
የራኽበና።

ንግሆ ኣብ መበገሲ ቦታ ስራሕና 
ተራኸብና። ዝጸዓን ጸዓዒንና ተበገስና። 
ኣውቶቡስ ኣስመራ ገዲፋቶ ክትብገስ 
እንከላ፡ መሳርሕተይ ከም ኣመሎም 
ኵሉ ጋዕገልጠሞም፡ ሓላፍነቶም፡ ስሩዕ 
ባህሮም ገዲፎም ነቲ ብዋዛ ዘይትረኽቦ 
ምቍር ወገኖም ክነብሩዎ ጀመሩ። 
ኣስመራ ቢራ ኣብ ኣውቶቡስ ክኽፈት 
ጀመረ። ሙዚቃ፡ ጣቕዒት፡ ሳዕስዒት፡ 
… በቲን በቲን ዝድርበ ዋዛ ተወሲኹዎ፣ 
ኣብ ምትኻሱ ሓፋስ ቡን ከም ዝረኸበ 
ወልፈኛ ኣዒንተይ ቋሕ በላ። ዝበዝሐ 
እዋን መገዲ ባጽዕ ካብ ጊንዳዕ ንንዮው’ዩ 
ዝብርሃኒ። ኣብ ድሕሪት እታ ኣውቶቡስ 
መናብር ጥርሑ ነይሩ። ምስ ሰመረ 
በይንና ብሒትናዮ። ብርኽ ስለ ዝብል 
ከኣ ንዅሎም መጋይሽትና ክንዕዘቦም 
ንኽእል ነይርና። 
እዞም መሳርሕተይ ዳርጋ ክንዲ 

ዕድመይ’ዮም ኣብዚ ትካልና ሰሪሖም። 
ካብቶም ገዳይም ሰራሕተኛታት፡ ካብቶም 
ገዳይም ተጋደልቲ፡ ሓደ’ኳ ዝሕባእ 
ህይወት የብሉን። ኵሉ ነገሮም ብዋዛ 
እናመቀሩ ከስሕቑና ኣይተጸገሙን። 
ጸጸኒሑ ዝድርበ ጭርቃን ጨርቂና 
ከደርብየና ደለየ። ከይተፈለጠና ጊንዳዕ 
በጻሕና። በየን ዝጸንሐ ኣራንሺ ብመለሲ 
ዘረና። እዋይ ምቾት። ጕዕዞ ከምኡ 
ኢሉ እናቐጸለ ከይተፈለጠና ጋሕቴላይ 
በጻሕና። ኣብ ሓንቲ ቤት መግቢ 
ብምእታው፡ እቲ ንቝርሲ እተዳለወ 
መግቢ ተኸሻሺኑ ተዋህበና። 
ካብተን ኣብቲ ገዛ ዝነበራ ኣሳሰይቲ 

ሓንሳእ ምስ ጠመትኩዋ ኣዒንተይ 
ምእላይ ኣበያ። ደሪቐ እጥምት ምህላወይ 
ፈሊጠ ክነሰይ፡ ኣዒንተይ ‘ተኣለያ’ እንተ 
በልኩወን ምእዛዝ ኣበያ። ዕንጨይቲ 

ኣብ ዙረት

ባጽዕ

ተቐይረ። ንሽሙ እታ ብኽልተ ኣእዳወይ 
ሒዘያ ዝነበርኩ ካሜራ ሽፋን ኰይናትኒ 
ነይራ ደኣ ትኸውን። ኣጋጣሚታት በታ 
ካሜራ ከድርቕ፡ ኣድሪቐ ደኣ ክስንድ 
ነበረኒ እምበር፡ ንባዕለይ ከም ስእሊ ደሪቐ። 
ኣዒንታ ፍሉያት እየን። ጻዕዳ ዓይና 
ክነጽህ! ኣምላኸይ። ልበይ ፈጓፊጓቶ። 
ሃንደበት ዝኽስተ ፍቕሪ ሃነይነይታ 
ክብሉዎ እንከለዉ ኣይኣምነሉን’የ 
ዝነበርኩ። ብፍላጥ ድዩ ብዘይ ፍላጥ 
ኣብ ውሽጥኻ ዝጸንሕ ቀመማት ኣሎ 
እምበር ሃነይነይታስ የለን በሃላይ እየ 
ነይረ። እዛ ቈልዓ ግን እንድዕላ። እዋይ 
ክሳዳ! ክሳዳ ንውሕ ዝበለት ጓል ‘ክሳድ 
ሰገን’ ኢሎም ክምጕሱዋ ሓቆም’ዮም 
ኣወዳኣት። ገፍለውለው ዝበለ ብጃማኣ፡ 
ነቲ ኣብ ውሽጡ ሓቢኡዎ ዘሎ ጽባቐ 
መሊስካ ከም እትሃርፎ’ዩ ዝገብር። 
ላዕሊን ታሕቲን እናበለት ሻሂ ትዕድል 

ስለ ዝነበረት ክዀልፋ ኣይደለኹን 
እምበር፡ ንዋላ ሓደ ዘይኰነ ንበይና ፈልየ 
ከም ባህ ዝብለኒ ስኢለ ኣይምጸገብኩዋን። 
እውይ ከናፍራኸ!? ፍቕቕ ምስ 
ኣበለቶም ውሪሕሪሕ ዝብሉ ጸባ ኣስናና፣ 
ከምዚኣ ጓል የላን። ኣጓብዝ ጋሕቴላይ 
ባሕሪ ጽባቐ ኣብ ቅድሚኦም እንከሎ 
ይርእዩዎዶ ይህሉዉ ይዀኑ? ከምቲ 
ነቢ ኣብ ዓዱ ኣይከብርን እዩ ዝብሉዎስ 
ጽባቐኸ ይኸብርዶ ይኸውን?
ሞባይለይ ጢዝጢዝዝዝዝ ብምባል 

መልኽቲ ከም ዝመጽኣኒ ምስ ኣድሃየት 
ይሓይሽ ናብ ዉኖይ ተመሊሰ። “ኣበይ 
በጺሕኩም? ነፋሲት ንሓልፍ ኣለና፡” 
ዝብል መልእኽቲ ናይታ ጽልልቲ ነበረ። 
ኣንታ ከመይ ዝበሉዋ’ያ? በቃ ኵሉ ነገር 
ይምልከታ ስለ ዝዀነ ክሓልፋ የብሉን? 
“ማይ’ጣል ንሓልፍ ኣለና፡” ብምባል 
ሓስየ ጸሓፍኩላ። ምናልባት ተራስነኒዶ 
ትህሉ? ኢለ ቍሩብ ጥርጣረ ኣሕዲረ።
ተበገስ ኰይኑ ንብረትና ጠራኒፍና 

እናተበገስና ወያ ክሳድ ሰገን ሕብእ ኢላ። 
እዋይ ‘ቲ ጉደይ! እንታይ ገበርኩዋ’ያ ‘ዛ 
ቘልዓ!? ንብረት ከይንርስዕ ዝፍትሽ ዘለኹ 
እናመሰልኩ ኣዕገሽገሽኩ። ሕብእ ሕብእ 
በቃ። ተማዊተ ኣብ ምላሸይ ክረኽባ፡ 
እንተ ዘይኰይኑ ካብ ኣስመራ ዋላ 
ክምለሳ ኣለኒ ኢለ ሓሰብኩ። ጋሕቴላይ 
ሕቖና ሂብናዮ ምስ ከድና፡ ክልተ ወገን 
መስኮት ከፊተ ንፋስ ሰምሃር የስተማቕሮ 
ነበርኩ። ጊንዳዕ ውጽእ ክትብል 
እንከለኻ ዘሎ ሽታ ናይቲ ኣትክልትን 
እዚ ናይ ሰምሃር ንፋስን ማዕረ ባሕሪ’የ 
ዝናፍቖም። ኣብ ግዜ ቃልሲ ንነጻነት 
ዝዓነዋ መካይን ጸጸኒሐን ኣብ ትርኢትና 
ይኣትዋ ነበራ። ዕላል ኣብ ሽዑ በጺሑ 
ዝሕል በለ። መራሒ መኪና ኸኣ 
ናህሩ ኣዛየደ። ጓል ገብረመድህን ኣብ 
ቅድሚት’ያ ነይራ። ምስ ክፍለ ሰራዊት 
70 ምስ ነቲ ሃንደበትነት ናይ ስርሒት 
ፈንቅል ናብ ኣሶሳ ዝኸደን ኣብ ስርሒት 
ፈንቅል እተሳተፈን ኣሃዱ እያ ዝነበረት። 
ናብቲ ጐላጕል ቀው ኢላ ከተማዕዱ 
እዕዘባ ነበርኩ። ኣብ ጐድና ኮፍ ኢለ 
ዝኽራ ክስምዕ ደስ ኢሉኒ ነይሩ። 
ካብቲ ምስ ዝኽራን ናይ ሽዑ ብጾታን 
እትገብሮ ዝነበረት ዕላል ክዀልፋ 
ነብሰይ ኣይገበረለይን። ኣብ ውሽጦም 
እንታይ ይህሉ? ኢለ ካብ ምሕሳብ ግን 
ዓዲ ኣይወዓልኩን።
ኣብ ባጽዕ ምስ ኣተና ኣቐዲምና ንባሕሪ 

ኢና ሰላም ኢልናዮ። እዋእ ዓንዲርና በቃ። 
ናብ መዕረፊና እናተመለስና ሞባይለይ 
ጢዝጢዝዝዝዝ በለት። “ሕጂ ገርግሱም 
ንኣቱ ኣለና። ኣበይ ኢኹም ዘለኹም?” 
መልኽቲ ናይታ ጽልልቲ’ዩ። መዕረፊና 
እንተ ነጊረ’ሞ ተኣሲረ ማለት’ዩ። ነዊሕ 
ድሕሪ ምሕሳብ፡ “ኣቲ ናይ ብሓቂ ኢኺ 
ግዲ ጌርኪዮ። ገዛ’የ ዘለኹ ኣይወረድኩን፡
” ክብል መለስኩላ። ኣብኣ እንከላ ደዊላ፡ 
ክቕበላ ኣይክእልን’የ። መሳርሕተይ ካብ 
ሰድያአን ተንሲአን ይዘላ’የን ዘለዋ። 
ኣስቅጥ። ጎፍ እንተ ኢሎሙኒ ….
መዕረፊና ኣብቲ ብገዛባንዳ ዝፍለጥ 

ገዛውቲ’ዩ ነይሩ። ምስ መሰየ ውሽጢ 

ውሽጢ ጌርና ናብ ኣጓዱ መጺእና። 
ኮፍ መበሊና ከይሓዝና ናብ መሳዕስዒ 
መድረኽ ኢና ኣቲና። ባህጊ እትብል ናይ 
ፍጹምን ናይ ኣብራርን ደርፊ ተወሊዓ 
ምስ ጸንሓትና ኢና ትኽ ኢልና ዝኣተና። 
ደርፊ ምስ ተወደአት ኣመት ኮፍ 
መበሊናን መተክኢ ርሃጽናን ገበርና። 
ብርሃኑ ድብዝዝ ዝበለ ገዛ ብምዃኑ 
ብማዕዶ ከተለሊ ኣይከኣልን ነበረ። ጸኒሕና 
ሓንቲ ደርፊ ምስ ተወለዐት ተተሓሒዝና 
ኣተና። ካብቲ ጫፍ እናፈጕፈጕና ማእከል 
ኣተና። ናይቲ ጽልልቲ  ደርፊ ብምንባሩ 
ብውሽጠይ ደስ ኢሉኒ ይስዕስዓላ ነበርኩ። 
እታ ደርፊ “every morning I feel 
like running away” ናይ ቶሚ እያ፤

… ናብ ቃልዕ ወጺአ፡ ክጅልብ 
ርሑቕ፡ ናብ ካልእ ዓለም
ናብ ካልእ ዓለም እናተዓዘርኩ 

ኣዚረ ብዝጠመትኩ
ንገመደይ ይጎቶ ነበርኩ፡ 

ይምድምዶ መገደይ
ነፍሲ-ወከፍ ጽምዋ ከስተማቕሮ 

እደሊ ኣለኹ ኵሉ 
ኣብ ጽላሎተይ ተዓቢጠ’የ ዋላ 

እናበራህኩ

ንግሆ ንግሆ ዝሃድም ዘለኹ 
ይመስለኒ
ንግሆ ንግሆ ዝሃድም ዘለኹ 

ይጥዕመኒ

ንድሕሪት ክምለስ’የ ናብቲ [?]
ኵሉ ዝበልኩዎ እመልሶ ኣለኹ
ናይ ዓመታት ፈንጠዝያ ተጻዒነ 

ኣለኹ
ናብቲ ገደል ደፊአዮ ዘሊለ፡ 
ምስ ዓለብኩ ደጋጊመዮ፣ ኵሉ 

ግዜ’ዩ ኣብ ኣእምሮይ ዝነበረ።

ዓባጢ ድርኺት’ዩ
ዓባጢ ተምሳጠይ
ንግሆ ንግሆ ዝሃድም ዘለኹ 

ይመስለኒ
ንግሆ ንግሆ ዝሃድም ዘለኹ 

ይጥዕመኒ
ተተሓሒዘዮ እየ ሕጂ
ተላቢሰዮ …. ኣስተማቒረዮ
እልወጥ ኣለኹ፣ እርእዮ ኣለኹ
እርእዮ ኣለኹ ብዝሓሸ
እርእዮ ኣለኹ እተመሓየሸ።
***

ሳዕሲዐላ። እዛ ጽልልቲ ዘፍትዋ እንታይ 
እዩ ክሳዕ ሕጂ ኣይርድኣንን። እቲ ዝኣረገ 
ህይወትካ ንድርኺትካን ተመስጦኻን 
ይውሕጦ’ዩ። ነቲ ኣብ ውሽጢኻ ዘሎ ዓቢ 
ብርሃን ይዓብጦ። ዘብረቕረቐ የብረቕርቕ 
ይዓብጦ በቃ። ኣረጊት ህይወት ብገደል 
ጕሒፍካ፡ ዝኣረገ ጾርካ ክንዮ ሓጹር 
ደርቢኻ፡ እቲ ናብ ንስነትካ ዝቐረበ ሰብ 
ክትከውን ቀሊል ኣይከውንን። ካብ 
ውሽጢኻ እተፈልየ ህይወት ትነብር እንተ 
ኣለኻ፡ ኵሉ ሳዕ ትስደድ ዘለኻ ኰይኑ 
ይጥዕመካ። ምናልባት’ውን ብግምጣሉ 
ናብ ነብስኻ እናቐረብካ ትመጽእ እንተ 
ኣለኻ፡ ውሽጢኻ ክጋየሸካ ይኽእል’ሞ 
ነቲ ሓቀኛ ንእስነትካ ስደት ክትቈጽሮ 
ትኽእል ኢኻ። ከምቲ ቶም ዝበለቶ ግን 
መወዳእታኡ ምትንሳእ’ዩ ዘድሊ፣ ብዓል 
ሓድሽ ዓይኒ እተመሓየሸ ዝርኢ።
ወያ ጽልልቲ ብድሕረይ ጐኒጻ 

ገደፈትኒ። ቍሊሕ እንተ በልኩ ንሳ፡ 
ንሳ ኸኣ ‘ይቕረታ’ ክትሓትት ግምጥል 
እንተ በለት ኣነ። ዓርከይ ከኣ በቲ ፊትና 
ተበጥሪሙ ድራማና ይዕዘብ። መሳዕስዕቲ 
ስሕብ እንተ ዘየብላኒ እንታይ ግብረመልሲ 
ከም ዝህብ ኣይፈለጥኩን ነይረ። ብኣኣ 
ኣቢልና ኸኣ ወጻእና። መሓዛይ መገዲ 
በዚ’ዩ ኢላ መረሓትና እሞ ምሉእ ምሸት 
ኰለል ክንብል ኣምሲና። መወዳእታኡ 
ናብ ኣጓዱ ተመሊስና ብታክሲ ንመዕረፊና 
መጺእና። ሞባይለይ ኣጥፊአ፡ ኣነ’ውን 
ጠፋእኩ።

ሓይሊእዝጊ ምሕረትኣብ

ብዝን 
ብትንካ

ሳሮን ሰርጹ

ሓንቲ ካብ ክፍሊ ዓለምና ዝኾነት 
ኣፍሪቃ፡ ብኣዝዮም ሰሓብቲ ፍጥረታትን 
ባህርያዊ ጸጋታትን ዝመልአት እያ። 
ንበጻሕቲ ዝስሕቡ ታሪኻውያን ቦታታት 
እውን ይርከቡዋ። እዞም ዝስዕቡ 
ታሪኻውያንን መሰጥትን ቦታታት ኣብ 
ኣህጉርና ኣፍሪቃ ዝርከቡ እዮም፦ 
• ኦልዱቪያ ጆርጅ፦ እዚ ኣዝዩ 

መሳጢ ቦታ፡ ኣብ ምብራቓዊ ጎላጉል 
ሰረገንቲ ሰሜን ታንዛንያ ይርከብ። 
ኦልዱቪያ ጆርጅ፡ ብኣቀማምጣኡን፡ 
ነዊሕ ዕድመ ዘቚጸረ ኣሰር ናይ ልዕሊ 
60 ሰባት ኣብኡ ብምርካቡን ፍሉይ 
ይገብሮ። ብተወሳኺ፡ ኣብቲ ከባቢ ዝርከብ 
ፋብሪካታት ናይ ስራሓት እምንን፡ ኣብ 
ምምዕባል ብእምኒ ዝስርሑ ነገራትን፡ ኣብ 
ታሪኽ ስነ-ጥንቲ እቲ ዝነውሐ ዕድመ 
ዝገበረ ከም ዝኾነ ይፍለጥ። እታ ህብብቲ 
ብዛዕባ ስነ ጥንትን ስነ ሂወትን እተጽንዕ 
ጓል-ኣንስተይቲ ሜርይ ሊያኪ፡ ኣብ 1959 
ኣብዚ ቦታ ገለ ክፋል ናይ ሽክና ርእሲ 
ረኺባ። ኣብ ዝገበረቶ መርመራ ከኣ፡ እቲ 
ኣሰር ወዲ ሰብ ኣዝዩ ነዊሕ ዕድመ ዝገበረ 
ምዃኑ’ያ ገሊጻ። 
• ተብስ፦ ሓንቲ ካብተን ጥንታዊ 

ኣቕሓ ዝርከበን ከተማታት እያ። እዛ ናይ 
ጥንቲ ኣቚሑን ቅርስታትን ዝርከባ ከተማ፡ 
ካብ 2081-1939 ቅድሚ ልደተ ክርስቶስ 
ኣብ መበል 11 ስርወ መንግስቲ ግብጺ፡ 

ሰገን፡ እታ ዝዓበየት ዑፍ’ያ። እዚ 
ጥራይ ዘይኮነ፡ ካብ ዓይነታት ኣዕዋፍ እቲ 
ዝዓበየ እንቋቚሖ እትውንን ዑፍ እውን 
እያ።
• ንውሓት እንቋቚሖ ሰገን፡ ኣስታት 

15 ሰንቲ ሜተር፡ ዙርያ እንቋቚሖኣ ድማ  
ኣስታት 45 ሰንቲ ሜተር ይበጽሕ። 
• ሓንቲ ሰገን ኣብ ዓመት ካብ 40-

100 ዝበጽሕ እንቋቚሖ ትጸፊ። ኣብ 
ምቹእ ኩነታት እትርከብ ሰገን፡ ካብ 
25-35 ዓመታት ክትወልድ/ክትፈሪ 
ትኽእል። 
• ከም ዝፍለጥ ዝበዝሓ ሰገን ክወልዳ 

እንከለዋ፡ ናይ ሓባር መቐመጢ እየን 
ዝጥቀማ። ካብ ክልተ ክሳብ ሸውዓተ 
ዝበጽሓ ሰገን፡ ኣብ ሓደ ቦታ ክወልዳ 
እንከለዋ፡ ናይ ነፍሲ-ወከፈን እንቋቚሖ 
ክፈልያኦ ይኽእላ እየን። 
• እንቋቑሖ፡ ሰገን ኣዝዩ ብዙሕ 

መኣዛታት ይርከቦ። ልዕሊ 47 ሚእታዊት 
ፕሮቲን፡ 43 ሚእታዊት ስብሒ፡ 
ብተወሳኺ’ውን ካልሽዩም፡ ፎስፎረስ፡ 
ቪታሚናት ድማ - ከም ቪታሚን ‘ኤ’  
‘ኢ’ ይርከቦ። 
• ኣንስተይቲ ሰገን እንቋቚሖኣ ብግዜ 

ቀትሪ ክትሓቁፍ እንከላ፡ ተባዕታይ ሰገን 
ብግዲኡ ብግዜ ለይቲ ይሓቊፍ። እዚ 
ድማ ን35-45 ዝበጽሕ መዓልታት 
ይሕቆፍ።
ኣብዚ ግዜ’ዚ፡ ኣብ ዓለምና ኣስታት 

2 ሚልዮን ሰገን ከምዝርከቡ እዩ 
መጽናዕትታት ዝሕብር።

ህቡብ ኮሜድያን ቻርለስ ቻፕሊን፡ 

ዋላ’ውን ምስ ሞተ ክትዕ ፈጢሩ እዩ። 
እዚ ኣብ ዓለምና ዓቢ ስም ዘትረፈ 
ኮሜድያን፡ ኣብ እዋን በዓል ልደት 1977 
እዩ ብሞት ካብዛ ዓለም ተፈልዩ። ኣብ ሃገረ 

ሕቶ ዝተዘባረቐ ቃላት
ኣቤል ነጋሲ ካብ ካናዳ
ደጋዊ ክፍሊ ኣካላትና 

ሳልሳይ ክፋል
እዞም ኣብ ታሕቲ ተዘርዚሮም ዘለዉ ቃላት፡ ኣብ ታሕተዋይ ሰንጠረጅ ተበቲኖም 

ተጻሒፎም ኣለዉ። እዞም ቃላት ካብ ላዕሊ ንታሕቲ፡ ካብ ታሕቲ ንላዕሊ፡ ካብ የማን 
ንጸጋም፡ ካብ ጸጋም ንየማን፡ ከምኡ’ውን ኣብ ቄናን መስመር (ድያጎናል) ንላዕልን 
ንታሕትን ተዳልዮም ከምዚ ተዋሂቡ ዘሎ ኣብነት (ቋና) ክርከብ ይከኣል። 

ታሪኻውያን ቦታታት ኣፍሪቃ

ካብ ዝነበረ ግዜ ኣትሒዙ ዝነበረ እዩ። 
ብተወሳኺ ኣዝዩ ብዙሕ ጥንታዊ ቦታታት 
ኣብዛ ከተማ ከም ዝርከብ ይግለጽ። 
ዝተፈላለየ ናይ ስነ-ጥንቲ ኣቚሑ ክርከባ 
እንከሎ፡ ስንጭሮ ናይቲ ንጉስን ስንጭሮ 
ናይታ ንግስትን ዝበሃል ቦታ’ውን ኣሎ። 
ከተማ ተብስ፡ ኣብ ቀረባ እዋን ዝተገብረሉ 
ዳህሳስ፡ ገና ዘይዓነዉ ቤት መቕደስ 
ግብጻውያን፡ ነጋውስ ዝቕመጡሉ ዝነበሩ 
ፐላሶታት፡ ከም መቓብር ዝጥቀሙሉ 
ዝነበሩ ጋህሲ፡ ባህላውን ሃይማኖታውን 
ቅርስታት፡ ቀደም ዝጥቀሙሉ ዝነበሩ 
ኣቚሑን ዝተፈላለዩ ጥንታዊ ቅርስታትን 
ይርከቦ።
•ለፕቲስ ማግና፦ ኣብ ናይ ቀደም ዞባ 

ትሪፖሊታኒኣ ዝርከብ ኣዝዩ ዓቢ ከተማ 
እዩ። ኣብ ሰሜናዊ ምዕራብ ገማግም ባሕሪ 
ሜዲተራኒያን ዝርከብ ለፕቲስ ማግና፡ 

ኣብዚ ሎሚ እዋን ብሊብያ ዝብል ስም 
ይጽዋዕ። እዚ ቦታ ኣዝዩ ብዙሕ ዝተፈላለዩ 
ናይ ጥንታዊት ሮማ፡ ኣቚሑ ሒዙ ኣሎ። 
እዚ ጥንታዊ ቅርስታት፡ ኣብ ሻውዓይ 
ክፍለ-ዘመን ቅድሚ ልደተ ክርስቶስ እዩ 
ብፍንቄኣውያን ተረኺቡ። እዛ ከተማ 
ኣብቲ ግዜ’ቲ ኣብ መዲተራንያን ኣዝያ 
ኣገዳሲት፡ ካብኡ ሓሊፋ’ውን ንሰሃራ 
መተሓላለፊት ናይ ንግዲ ቦታ እያ 
ኔራ። በቲ ዝነበራ ልዑል ኣስተዋጽኦ ኣብ 
ንግዲ፡ ሓንቲ ካብተን ኣዝየን ፍሉጣት 
ግዝኣት ሮማ ክትከውን ክኢላ እያ። ኣብ 
642 ዓመተ ምህረት ብዓረባውያን ምስ 
ተታሕዘት፡ እዛ ከተማ ዳርጋ ዝበዝሕ 
ህንጻታታ ዓንዩ። ገለ ክፋሉ’ውን ብሑጻ 
ተሸፊኑ እዩ ተሪፉ። ዳግም ኣብ 20 ክፍለ-
ዘመን ክድህሰስ ዝኸኣለ እዚ ከተማ ገለ 
ጥንታዊ ናይ ሮማ ኣቑሑ ይርከቦ።
• መሮአ፡ እዛ ዝዓነወት ጥንታዊት 

ከተማ ኩሸቲካውያን፡ ኣብ ምብራቓዊ 
ክፋል ፈለግ ናይል ትርከብ ዝነበረት 
ከተማ እያ። ኣብዚ ሎሚ እዋን ብሱዳን 
ትፍለጥ ዘላ ኣፍሪቃዊት ሃገር ኣብ 1ይ 
ሚለኒዩም ቅድሚ ልደተ ክርስቶስ እያ 
ተመስሪታ። መሮአ፡ ኣብ 750 ቅድሚ 
ልደተ ክርስቶስ ንንግስነት ኩሽ እታ 
ደቡባዊት ማእከል ምምሕዳር እያ ኮይና 
ነይራ። ጸኒሓ’ውን ርእሰ ከተማ እያ ኮይና። 
ኣብ 4ይ ክፍለ ዘመን ብኣክሱማውያን 
ድሕሪ ዘጋጠማ ወራር፡ ክትዓኑ ተገዲዳ 
እያ። እዛ ዝዓነወት ጥንታዊት ከተማ፡ ኣብ 

19 ክፍለ ዘመን ክትድህሰስ እንከላ፡ ኣብ 
መጀመሪያ 20 ክፍለ ዘመን ገለ ክፋል’ዚ 
ከተማ ተፋሒሩ ተረኺቡ እዩ። ኣዝዮም 
ብዙሓት ፕይራሚዳት፡ ፓላሶታትን ቤት 
መቕደስን ዝተረኽባ ከተማ መሮኣ፡ በቲ 
ዝጸንሓ ስርሓት ቅርጻ ቅርጽን ባህላዊ 
ቅርስታትን ሓንቲ ካብተን ኣብነት ዝኾና 
ከተማታት ምድረ ንግስነት ኩሽ እያ።
• ዓባይ ዚምባቡወ፦ ካብ 11 ክሳብ 15 

ክፍለ ዘመን ኣብ ዝነበረ ግዜ፡ እታ ማእከል 
ሕምብርቲ ዕዳጋ እያ ኔራ። ብፍላይ ድማ 
ኣብ መሸጣ ከብቲ፡ ኣሓ፡ ዘርኢ ናይ 
ኣትክልቲ፡ ሕርሻ ከምኡ’ውን ወርቂ፡ ኣብ 
ገማግም ባሕሪ ህንዳዊ ውቅያኖስ ኣዝያ 
ዝማዕበለት ነይራ። እቲ ዓንዩ ዝርከብ 
ኣዝዩ ክቡር ኣእማን ኣፍሪቃ ሎሚ ኣብ 
ሰሜናዊ ምብራቕ ዚምባቡወ ይርከብ። 
እዚ ዝዓነወ ማእከላይ ክፋልን ኣኽቢቡዎ 
ዝርከብ ስንጭሮታትን ዓሰርተታት 
ኣሽሓት ኣህዛብ ከም ዝነበሩዎ ይፍለጥ። 
እዚ ቦታ በቲ ዝነበሮ ምስራሕ ናይ ኣእማን 
ምዕብል ዝበለ ልምድታት ኣዝዩ ፍሉጥ 
ምንባሩ ይግለጽ። በዚ ምኽንያት ድማ 
ንዝተፈላለዩ ግዝኣታት ክወሃብ ተወሲኑ። 
ከም ኣብነት ግሪኻውያን፡ ግብጻውያንን 
ፍንቄኣውያንን። እዚ ድማ ነቶም ቀንዲ 
መበቆሎም ኣፍሪቃውያን ዝኾኑ ከም 
ዝምልከት ሓደ ብዛዕባ ስነ-ጥንቲ ዘጽንዕ 
እንግሊዛዊ ተመራማሪ እዩ ኣቃሊዑዎ። 
ዴቭድ ራንዳል ኣብ 1905 ኣብ ዘውጸኦ 
መግለጺ፡ እዚ ቦታ ኣብ ማእከላይ ዘመን 

መበቆሎም ኣፍሪቃውያን ብዘይኮኑ ሰባት 
ይውነን ከም ዝነበረ ደምዲሙ። 
• ንውሽጢ መሬት ዝተጸርበ ቤተ-

ክርስትያን ላሊበላ፦ እዚ ኣብ ጎረቤትና 
ሃገር ኢትዮጵያ ዝርከብ፡ ናይ ኦርቶዶክስ 
ተዋህዶ ሃይማኖት ዝኾነ ቤተ-ክርስትያን፡ 
ብዘለዎ ትሕተ ቅርጺ ሓደ ካብቶም 
መስሕብ በጻሕቲ ዝኾኑ ቅርስታት 
ኣፍሪቃ እዩ። እዚ ኣዝዩ ፍሉጥ ቤተ-
ክርስትያን ካብ መሬት ንውሽጢ ንታሕቲ 
ዝተሰርሐ ህንጻ እዩ፡ ኣብ መወዳእታ 12 
መጀመሪያ 13 ክፍለ ዘመን ኣብ ዝነበረ 
ግዜ ከም ዝተሰርሕ ይፍለጥ። እዘን 
ኣብ ውሽጢ’ዚ ህንጻ ላሊበላ ዝርከባ 
11 ኣብያተ-ክርስትያን ኢትዮጵያ፡ ኣብ 
ግዜ ንጉስ ላሊበላ እየን ተሃኒጸን። እዘን 
ኣብያተ-ክርስትያን ኣብ ክልተ ክፋል 
ተኸፊለን፡ በቲ ብትሕቲ መሬት ዘለወን 
መተሓላለፊ ይራኸባ። ኣብ መንጎ እዘን 
11 ኣብያተ-ክርስትያን፡ መድሃኔኣለም 
ቤተ ክርስትያን፡ ዝዓበየ ቤተ-ክርስትያን 
ናይ ጎሎጎታ ጋህሲ ናይ ላሊበላ ዝርከቦ 
ስፍራ፡ በቲ ኣብ ጥሉል ዝባን ዝተቐብአ 
ቅብኣታት ዝፍለጥ ቤተ-ክርስትያን 
ማርያም፡ ገለ ካብቶም ኣብያተ-ክርስትያን 
እዮም። እዚ ኣማኢት ዓመታት ዘቚጸረ 
ቤተ-ክርስትያን በብዘለዎ በዓል፡ ዝካየድ 
ንግደት ካብ ዝተፈላለዩ ቦታታት ዝመጹ 
ብኣሽሓት ዝቚጸሩ በጻሕቲ የአንግድ። 
እዚ ድማ እዛ ሃገር ካብ እትእንግዶ ክብረ 
በዓል ኣዝዩ መሳጢ ይገብሮ።

ስዊዘርላንድ ኣብ ከባቢ ገዝኡ ዝተቐብረ 
ቻርለስ፡ ድሕሪ ሰለስተ ወርሒ ዕለተ ሞቱ 
ኣብ መጋቢት 1978 ፖሊስ ናብ በዓልቲ 
ቤት ቻርለስ ደዊሉ፡ ሬሳ በዓል ቤታ ካብ 
መሬት ተፋሒሩ ከም ዝተሰርቀ ሓበራ። 
እዚ ዘሰንብድ ኣጋጣሚ ንስድራቤት 
ቻርለስ እናሻቐሎም እንከሎ፡ ሰረቕቲ ሬሳ 
ናብ በዓልቲ ቤት ቻርለስ ደዊሎም 600 
ሽሕ ዶላር ክትከፍል’ሞ ሬሳ በዓል ቤታ 
ክመልሱላ ሓበሩዋ። 
ነዞም ሰረቕቲ ንምሓዝ ዝጥዕም 

መስመር ኣዳልያ ዝጸንሐት በዓልቲ ቤት 
ቻርለስ፡ ብቐሊሉ ብፖሊስ ከም ዝተሓዙ 
ገበረት። እዞም ሮማን ዋርዳስ ከምኡ’ውን 
ጋንቶስቾ ጋነቭ ዝተባህሉ ሰረቕቲ፡ ከም 
ዝሰረቑ ብምእማን፡ ሬሳ ቻርለስ ቻፕሊን 
ናብ ፖሊስ ኣረከቡዎ። እዞም ናብ ቤት 
ማእሰርቲ ዘምርሑ ክልተ ገበነኛታት፡ 
ይቕረ ግበርልና ዝብል መልእኽቲ፡ ናብ 
በዓልቲ ቤት ቻርለስ ሰደዱ።

ኣየገርምንዶ?

ብዛዕባ ሰገን -

1.ከሙስ
2. ኲርዂረ
3. ዶሶ
4. ጒሉብ
5. ለምላሚቶ
6. ጸሎ

7. ጽርንቕቲ
8. ረቃቒቶ
9. ፍረ ነብሲ
10. ናላ
11. ፍረ ኣዳም
12. ምንጋጋ
13. ሓያኺቶ

14.መሓግሓጋ
15. መትልሕ
16. ፍናት 
17.መዓኮር
18. ማሕጎፋ
19. መትሎ
20. ሸፋሽፍቲ

21. ዕልቦ
22. ርሕሚ 
23. ቋና
24. ጠራጊቶ
25. ትርኩዕቲ

ርእሰ-ምትእምማን ናብ ዓወት ዘምርሕ መሰረታዊ ባህሪ’ዩ። ኣብ እዋን 
ብድሆታት ርእሰ-ምትእምማን ዝውንኑ ሰባት፡ ንብድሆ ብምስዓር ብሩህ 
መጻኢ ከውሕሱ ኣይጽገሙን። ድኹም ርእሰ-ምትእምማን ዘለዎም ግን፡ 
ምስ ምሉእ ብቕዓቶም እንከለዉ ክዕንቀፉ ትዕዘብ። ርእሰ-ምትእምማን 
ግድን ምሳና ዝፍጠር ዘይኰነስ፡ ምስ ግዜን ምድላብ ተመክሮን’ውን 
ከነጥርዮ እንኽእል ባህሪ’ዩ። ነዞም ሓሙሽተ ነጥብታት ብምትግባር ርእሰ-
ምትእምማና ከነደልድል ንፈትን።
ዓርከ መሓዛ፡ ርእሰ-ምትእምማና ኣብ ምብራኽ ልዑል ተራ’ዮም ዝጻወቱ። 

ምስ ብሉጻት ብጾት ምህላዉ፡ ኣድላዪ ምኽሪን ደገፍን ኣብ ምርካብን 
ሓደሽቲ ነገራት ኣብ ምምሃርን ስለ ዝሕግዝ፡ ኣብ ነብስኻ ዘለካ ምትእምማን 
ዘበርኽ’ዩ። ስለ’ዚ ካብ’ቶም ግዜኻ ብኸንቱ ዘባኽኑ ኣዕሩኽ ብምህዳም፡ 
ቀዳምነታትካ ኣብ ምትግባር ዝሕግዙ ኣዕሩኽ ከተጥሪ ተበገስ።
ምስ ነብስኻ እትዛረቦም ናይ ምትብባዕ ቃላት ሓገዝቲ’ዮም። ፍሽለት 

ምስ ዘጋጥመካ ኣብ ክንዲ፡ “ድኹም’የ፣ ካልኣይ ግዜ ኣይክፍትንን’የ፣ 
ኣይዕወትን’የ” ዝብሉ ሞራልካ ዘውድቑ ቃላት ምጥቃም፡ “ሓንሳብ 
ወዲቐ’የ፣ ካልኣይ ግዜ ግን ክዕወት’የ” ብምባል ንነብስኻ ኣተባብዓያ። 

ምስ ስድራን ኣዕሩኽን ምንባር፡ ምትሕውዋስ ውልቃዊ ንብረት 
የስዕብ’ዩ። ሃጓፋትካ ብዘለካ ምሽፋን ጽቡቕ’ዩ። እንተዀነ ግን፡ ናይ ሓባር 
መመሸጥ፡ ሽጎማኖ፡ ላማ፡ መጸባበቒ ክሬማት፡ ብራሽ ስኒን ካልእን ነገራት 
ምልቕቓሕ ሃስያኦም ከቢድ ምዃኑ’ዮም ክኢላታት ጥዕና ዝሕብሩ። 
እዞም ዝስዕቡ ነገራት፡ ምስ ዝዀነ ሰብ ብሓባር ክትጥቀመሎም ዘይብልካ 

እዮም፦
ብራሽ ስኒ፡- ቅድሚ ዝዀነ ነገር፡ ብራሽ ስንኻ ካልእ ሰብ ብቐሊሉ ክረኽቦ 

ኣብ ዘይክእል ቦታ ምህላዉ ምርግጋጽ ኣገዳሲ’ዩ። ንስኻ እትግልገለሉ 
ብራሽ ስኒ ካልእ ሰብ ምስ ዝጥቀመሉ፡ እቶም ኣብ ኣፍካ ዝጸንሑ ባክተርያ 
ብቐሊሉ ናብኡ ክሰግሩ’ዮም። ብተወሳኺ’ውን ንስኻ ብድሕሪኡ ምስ 
እትጥቀመላ፡ ግዳይ ዝተፈላለዩ ሕማማት ክትከውን ልዑል ተኽእሎታት 
ኣሎ። ሓንቲ ብራሽ ስኒ ልዕሊ ሓደ ወርሒ ክንግልገለላ የብልናን።
መለኻኸዪ ነገራት፡- ኣብ ቆርበትካ እትጥቀመሎም ከም ክሬማትን 

ቫዘሊንን ዝኣመሰሉ ነገራት፡ ምስ ካልእ ሰብ ክትመቓረሖም የብልካን። 
ምኽንያቱ፡ እታ ኣጻብዕትና ብምእታው እንወስዳ ዓቐን፡ ከም ፈጸጋ 
ዝኣመሰሉ ሕማማት ቆርበት ከተስዕበልና’ያ።
ስልማት ናይ እዝኒ፡- ደቀንስትዮ ኣብ ዝተፈላለዩ ኣጋጣሚታት ናይ 

እዝኒ ይለቓቐሓ’የን። እዚ ውሑስ ክኸውን ግን፡ እቲ ናይ እዝኒ ስልማት 
ቅድሚ ምሃብክን ድሕሪ ምምላስክን ብኣልኮል ብምልካይ ከተንጽህዮ 
ኣለኪ። 
ሽጎማኖ፡- ዝተፈላለዩ ዓቐንን ዓይነትን ዘለዎም ሽጎማኖ፡ እቶም ዝበለጹ 

ሰፈር ባክተርያ’ዮም። ስለ’ዚ ብልዑል ጥንቃቐ ኢና ክንጥቀመሎም ዘለና። 
ነፍሲ ወከፍ-ሰብ ድማ ብጽርየት ዝሕዛ ናይ ውልቁ ሽጎማኖ ክትህልዎ 
ኣለዋ። ንመሕጸቢ ነብስና እንጥቀመላ ቁራጽ ሽጎማኖ’ውን መአከቢት 
ዝሞተ ቆርበትን ባክተርያን ታህዋስያንን ብምዃና፡ ኣብ ወርሒ ሓንሳብ 
ክንቅይራ ኣለና።
ቻፒስቲክ፡- መለስለሲታት ከናፍር ካብ ኣፍ ናብ ኣፍ ክሰጋገሩ እንከለዉ፡ 

ብቐሊሉ’ዮም ናይ ኣፍን ቆርበትን ሕማማት ዘስዕቡ።
ሳምና፡- ብዙሓት፡ ሳምና ቀታሊ ባክተርያ ምዃኑ ይኣምኑ። እንተዀነ 

ግን ዘይቅኑዕ ኣገባብ ኣጠቓቕማ ሳምና፡ “ኖሮቫይረስ” ዝጽዋዕ ናይ 
መዓናጡ ሕማም ከስዕበልና ይኽእል’ዩ። ስለ’ዚ፡ ናይ ካልእ ሰብ ሳምና 
ብፍላይ ድማ ናይ ነብሲ ሳምና ክንጥቀም ምስ እንደሊ፡ ጽሩይን ንቑጽን 
ምዃኑ ከነረጋግጽ ኣለና። ምኽንያቱ፡ ጥሉል ሳምና ምቹእ መራብሒ 
ባክተርያን ቫይረስን ክኸውን ስለ ዝኽእል።
ጫማ፡- ናይ ካልኦት ዝዀነ ዓይነት ጫማ ምኽዳን፡ ግዳይ ናይ ቆርበት 

ሕማማት ክገብርካ ይኽእል’ዩ። ጫማ፡ እቲ ዝበለጸ መራብሒ ሓደገኛ 
ባክተርያታት’ዩ።
መስደዲ ጸጉርን ጭሕሚን፡- ናይ ካልእ ሰብ መስደዲ ጭሕሚ ምጥቃም፡ 

ዘይትግምቶ ሃሳዪ ሳዕቤናት’ዩ ዘለዎ። ኣብ’ቲ መሳርሒ ዘለዉ ባክተርያን፡ 
ዝሞተ ቆርበትን ከም ረኽሲ ከብዲን ሕማም ኤይድስን ከስዕቡልካ 
ይኽእሉ። ብተወሳኺ’ውን፡ ናይ ውልቅና መስደዲ ጽፍሪ ክንውንን እቲ 
ዝበለጸ ምዃኑ ይግለጽ።
መስምዒ እዝኒ፡- ሙዚቃ ንምስማዕ መስምዒ እዝኒ ምስ እትደሊ፡ 

ናትካ’ምበር፡ ናይ ካልእ ሰብ ክትጥቀም የብልካን። ናትካ’ውን ክትህብ 
የብልካን። ምኽንያቱ፡ ዝተኻየዱ ምርምራት ከም ዝገልጽዎ፡ ኣብ እዝኒ 
ዝውተፉ መስምዒ ብዙሓት ጐዳእቲ ባክተርያታት’ዮም ዝሕዙ። ብፍላይ 
ድማ ኣብ እዋን ስፖርት ምስ እንጥቀመሎም።

ሸሪፍ ኻን ዝተባህለ ወዲ 55 ዓመት ቱርካዊ፡ ኣብ ውሽጢ ሓደ ዓመት 
ናብ መደበራት ፖሊስ ልዕሊ 45 ሽሕ ግዜ ብምድዋሉ፡ “ንኣባላት ፖሊስ 
ናይ ስራሕ ዕንቅፋት ኰይንካዮም” ተባሂሉ ተኸሲሱ ኣሎ።
ሸሪፍ፡ ብመስተ ምስ ተሰነፈ ናብ’ተን ዝተፈላለየ ቁጽሪ ዘለወን 155 

ናይ ህጹጽ እዋን ደወል ብምድዋል፡ ምስ በዓልቲ-ቤቱ ድሕሪ ምፍታሑ 
ዘጋጠሙዎ ጸገማት የዕልልን ናፊቑዋ ከም ዘሎን ይሕብር ነይሩ። 
ገበነኛ ኰይኑ እንተተረኺቡ ናይ 5 ዓመታት ማእሰርቲ ዝጽበዮ ዘሎ 

ሸሪፍ፡ “እንትርፎ ፖሊስ ዘጸናንዓኒ ወገን ስለ ዘይብለይ’የ ዝድውል ነይረ” 
ብምባል፡ ኣባላት ፖሊስ ኣብ ክንዲ ዝኸስዎ ምስ በዓልቲ-ቤቱ ነበር ክዓርቁዎ 
ከም ዘለዎም ይገልጽ።

1497ዓ.ም ቫስኮ ዳጋማ ጸንፊ ጽቡቕ ተስፋ በጺሑ።
1916ዓ.ም ኣብ ቀዳማይ ኲናት ዓለም ልዕሊ ሓደ ሚልየን ዝቐተለን 

ዘቝሰለን ውግእ ሶመ ተኻዪዱ።
1922ዓ.ም መራሒ ኢጣልያ ሞሶሊኒ ናብ ስልጣን ደዪቡ።
1928ዓ.ም ምምሃዝ ሚኪ ማውስ።
1953ዓ.ም ዝርርብ ሰላም ኮርያ ተጀሚሩ።
1963ዓ.ም ንመጀመርታ ግዜ ብመጠወቒ መላጉም ዝሰርሓ ተሌፎናት 

ኣብ ኣመሪካ ኣብ ግብሪ ክውዕላ ጀመራ።

ብሓባር ክንጥቀመሎም 
ዘይብልና ነገራት

ከምዚ’ውን ኣሎ

ኣብ’ዛ ዕለት

ሺሃብ ኣርኣያ

ምኽንያቱ፡ ምስ ነብስኻ ኣብ ብድሆ ዘእትዉ ቃላት ትጥቀም እንተ ደኣ 
ኴንካ፡ ከተተግብሮም ክትጽዕርን ርእሰ-ምትእምማንካ ከተበርኽን ኢኻ።
ደጋዊ ትርኢትካ ርእሰ-ምትእምማንካ ኣብ ምሕያል ልዑል ተራ’ዩ 

ዝጻወት። ስለ’ዚ ኣብ ኣከዳድናኻን ጽርየትካን ብምግዳስ፡ ንኻልኦት 
ክትስሕብ ፈተን። እቲ ኣብ ገጾም ዝንበብ ኣድናቖት ከተባብዓካ’ዩ።
ደረት ፍልጠትካ ንምስፋሕ ጸዓር። ዘይምፍላጥ እቲ ቀንዲ ረቛሒ 

ትሑት ርእሰ-ምትእምማን’ዩ። ብዛዕባ ኣተባባዕቲ ጽሑፋት ጉዕዞ ዓወት፡ 
ኣብነታውያንን እዋናውያን ጉዳያትን ዝድህስሱ መጻሕፍቲን ካልኦት 
ምንጪ ሓበሬታን ተወከስ። ዝደለብካዮ ኣፍልጦ ንዕላልካ ሰሓቢ ስለ 
ዝገብሮ፡ ብደለይቲ ሓበሬታን ምኽርን ክትክበብ ኢኻ። ብመንጽሩ ድማ 
ርእሰ-ምትእምማንካ ክብርኽ’ዩ።
ምሉእ ሰብ’ኳ እንተዘይሃለወ፡ ንምልኡነት ግን ጸዓር። ነብስኻ ኣማዕብል። 

ዘለዉኻ ጉድለታት ኣመሓይሽ። ንዝወሃበካ ርእይቶን ነቐፈታን ብኽፉት 
ልቢ ተቐቢልካ ኣተግብሮ። ሽዑ፡ ድኽመታትካ እናጐደሉ ምስ ከዱ፡ ርእሰ-
ምትእምማንካ ክልዕል’ዩ። 

ጸላም ዓርቢ ወይ ድማ “ብላክ ፍራይደይ”፡ ነታ ልዑል ናይ ዕዳጋ 
ንጥፈት ዝካየደላ መወዳእታ ዓርቢ ወርሒ ሕዳር ንምግላጽ ዝተዋህበ 
ስም’ዩ። ኣብ’ዛ ዕለት ዝተፈላለያ ትካላት ኣብ ፍርያተን ንሓንቲ መዓልቲ 
ዓቢ ምጕዳል ዋጋ ስለ ዝገብራ፡ እቶም ቅድሚ ምእታው ክሪስትማስ 
ህያባትን ካልእ ንብረትን ክዕድጉ ዝደልዩ ሰባት ናብ ዕዳጋ ስለ ዘውርዱ፡ 
ብኣሽሓት ዝቝጸሩ ኣመሪካውያን ናብ ትካላት ክቀዳደሙን ዕግርግር 
ዝመልኦ መዓልቲ ከሕልፉን ይረኣዩ። ኣብ’ዛ መዓልቲ፡ ኩሉ ሰብ ነቲ 
ብውሑድ ዓቐን ናብ ዕዳጋ ዝወረደ ንብረት ንምውናን ስለ ዝጓየ፣ 
ተርእዮታት ባእሲ፡ ምጽርራፍ፡ ምድፍፋእን ስርቂን ብብዝሒ የጋጥሙ።
 ፖሊስ ፊላደልፍያ፡ ኣብ 1966 ዓ.ም ኣብ’ዛ ዕለት ብሰንኪ ምድፍፋእ 

ዓዳጎ ድሕሪ ዘጋጠሙ ብርክት ዝበሉ ሓደጋታት ብምብጋስ’ዮም፡ 
ነዛ መዓልቲ “ጸላም ዓርቢ” ዝብል ስም ኣጠሚቖምዋ። እዛ መዓልቲ፡ 
ኣብ ከም ዓባይ ብሪጣንያ፡ ካናዳ፡ መክሲኮን ህንዲን ዝኣመሰላ ሃገራት 
ትዝውተር’ያ።

ጸላም ዓርቢ

ፊስቶታት ኣብ ክንዲ ንመትሓዚ ፈሰስቲ ጥራይ እንጥቀመሎም፡ 
ብዝተፈላለዩ ቅርጽታት ብምቕዳድ፡ ነቲ በሊሕ ጫፋቶም ኣመዓራሪና 
ሰሓቢ ሕብሪ ብምልካይ፡ ኣብ ዝተፈላለዩ መዓላታት ከነውዕሎም ንኽእል 
ኢና።
ብኸም’ዚ ኣብ ስእሊ ዘሎ ኣገባብ ድማ፡ ማረኽቲ ኮፍ መበሊን ጣዋሉን 

ብምስናዕ፡ ኣብ ኣገልግሎት ከነውዕሎም ንኽእል ኢና።  ብፍላይ ድማ ኣብ 
ኣብያተ መዘናግዒታት።

ዳግመ ምምስራሕ

ርእሰ ምትእምማንካ ንምሕያል

ራዳሃ፡ ኣብ ዞባ ጃቡር 
ጐሓፍ ብምእራይ 
እትናበር ህንዳዊት’ያ። 
ኣብ 2014ዓ.ም ተርኒ 
ፋኔል ዝተባህለ ሰኣላይ 
ነዛ ስእሊ ድሕሪ 
ምስኣሉ፡ ኣብ’ቲ ዓሚ 
ዝተኻየደ ስእላዊ 
ውድድር “ምኽታም 
ድኽነት” ተወዳደረላ’ሞ፡ 
ካብ’ተን ቀዳሞት ዓሰርተ 
ብምውጸኣ፡ ራዳሃ 
ናይ ውልቃ ስራሕ 
ንምጅማር ናይ 10 ሽሕ 
ዶላር ሓገዝ ረኺባ።
ተርኒ ፋኔል ዳግም 

ናብ ዞባ ጃቡር ብምኻድ፡ 
እቲ ሽልማት ነታ ድሮ 
ሰብኣያ ዓሪፉ ዝነበረት 
ራዳሃ ሃባ።

ዛንታ ስእሊ

ተስፋኣለም ገብረዮሃንስ (ኲባ)

ዋንጫ ኣፍሪቃ -  ኣስመራ 2018   
 -3 መዓልታት

ብዝገብረኦ ውድድር፡ ብቕዓተን ንምብራኽን 
ምሕዝነተን ንምድልዳልን ዝሕግዝ ኣህጉራዊ 
መለክዒ ዘለዎ ውድድራት ንምውዳብ። 
 ናይ ኣፍሪቃ ብሓፈሻ፡ ናይ ኤርትራ ድማ 

ብፍሉይ፡ ዓቕሚን ባህልን ብሽክለታ ምጕላሕ።
 ኣብ ውሽጢ ዓዲ ንዝርከቡ ብሉጻት 

ተቐዳደምቲ፡ ኣህጉራዊ ናይ ውድድር ባይታ 
ምፍጣርን ነቶም ዝበዝሑ ዝተረፉ ድማ 
ምትብባዕን። 
 ናይ ኤርትራ፡ ኣህጉራውያን ውድድራት 

ናይ ምውዳብን ምእንጋድን ዓቕምን ደረጃን 
ንምዕባይ።
ብቕዓትን ዓቕሚን ቅድድም ብሽክለታ 

ኤርትራ፡ ኣብ ኣፍሪቃ ቁጽሪ ሓደ’ዩ እንተተባህለ 
ምግናን ኣይከውንን። ናይ’ዚ ብዓለም ደረጃ’ውን 

ንኣህጉር ኣፍሪቃ ዘስመየ ብቕዓት፡ ቀጻልነቱ 
ምውሓስ ድማ ናይ ኩሉ ዝምልከቶ ሓላፍነት’ዩ። 
ሓደ ካብቲ ብቕዓትን ደረጃን ቅድድም ብሽክለታ 
ሃገርና ንምብራኽ ክውሰድ ዘለዎ ተበግሶታት 
ከኣ ምእንጋድ ዝተፈላለዩ ኣህጉራዊ ውድድራት 
ይኸውን። ስለዚ እምበኣር’ዩ ፈደረሽን ቅድድም 
ብሽክለታ ኤርትራ ምስ ኮሚሽን ባህልን ስፖርትን 
ኤርትራን ካልኦት መሻርኽቲን ብምትሕብባር 
በዅሪ ውድድር ‘ዋንጫ ኣፍሪቃ’ ዘአንግድ 
ዘሎ። 
ትማሊ ቀዳም 17 ሕዳር 2018 ኣብ ሰዓታት 

ቁርሲ፡ ተቐዳደምቲ ሃገራዊት ጋንታ ኤርትራ ናብ 
ዝምገቡሉ ቤት መግብን መስተን ሄብሮን ብምኻድ 
ረኺብናዮም ነይርና። ኣሰልጠንቲን ተጻወትቲን 
ሃገራዊት ጋንታ ኤርትራ፡ ምድላዋቶም ከመይ 
ከም ዝመስል ኣዕሊሎምና ኣለዉ። 
ሃገራዊት ጋንታ ቅድድም ብሽክለታ ደቂ 

ተባዕትዮ ኤርትራ ብኣሰልጣኒ ሳምሶን ሰለሙን 

ትምራሕ ከም ዘላ ይፍለጥ። ንሱ፡ እዛ 
ሃገራዊት ጋንታ “ኩሎም ኣብ ውሽጢ 
ሃገር ጥራይ ዝወዳደሩ ተቐዳደምቲ 
ዝሓቘፈት ፍሉይነት ዘለዋ ጋንታ’ያ፡
” ብምባል’ዩ ገሊጹዋ። ንቕርጻዊ 
ኣቃውማኣ ብዝምልከት ድማ ኣሰልጣኒ 
ሳምሶን፡ “ኣብ ቅድድም ብሽክለታ ንዘለዉ 
ደረጃታት ማለት፡ ክኢላታት ቅጽበታዊ ውድድር፡ 
ጕልበትን ትንፋስን ዘለዎም ናይ ጉዕዞ ሰሓብቲ. . 
.፡ ዘማልኡ ተጻወትቲ ዝሓቘፈት’ያ፡” ኢሉ። ኣብዚ 
ውድድር ንዝጥቀመሉ ኣሰላልፋ ተቐዳደምቲ 
ክገልጽ እንከሎ ድማ ኣሰልጣኒ ሳምሶን፡ “ከም 
ዝፍለጥ እዚ ውድድር ኣርባዕተ ደረጃታት 
ዝሓዘ’ዩ። ናይ ውልቂ ናይ ግዜ ውድድር፡ 
ናይ ጋንታ ናይ ግዜ ውድድር፡ ናይ ጽርግያ 
ውድድርን ክራይተርዩምን ማለት’ዩ። ስለዚ፡ 
ኣሰላልፋ ተቐዳደምትና ኣብ ህሉው ቁመናኦም 
ምርኩስ ብምግባር’ዩ ተዳልዩ ዘሎ፡” ኢሉ።

ኣብ ናይ ጋንታን ናይ ውልቂን ናይ ግዜ 
ውድድር፡ ሓንቲ ሃገራዊት ጋንታ፡ ኣርባዕተ 
ተቐዳደምቲ ከተሰልፍ ከም እትኽእል፡ መምርሒ 
ውድድር ዋንጫ ኣፍሪቃ የነጽር። በዚ መሰረት፡ 
ተቐዳደምቲ ኣሮን ደብረጽዮንን ሲራክ ተስፎምን 
ኣብ ናይ ኤሊት፣ ሄኖክ ምሉእብርሃንን ዳንኤል 
ሃብተሚካኤልን ከኣ ኣብ ናይ ትሕቲ 23 ዓመት 
ኣብ ኩሉ ናይ ግዜ ውድድራት (ናይ ጋንታን 
ናይ ውልቂን) ዝስለፉ ተቐዳደምቲ ሃገራዊት 
ጋንታ ቅድድም ብሽክለታ ደቂ ተባዕትዮ 
ኤርትራ ምዃኖም ተፈሊጡ’ሎ። 
ኣብ ውድድር ክራይተርዩም፡ ነፍሲ ወከፍ 

ሃገራዊት ጋንታ፡ ዝለዓለ ቁጽሪ ክሳብ ኣርባዕተ 
ተቐዳደምቲ ከተሰልፍ ይፍቀዳ። ሄኖክ 
ምሉእብርሃንን ናትናኤል ተስፋጽዮንን፡ ኣብ 
ናይ ትሕቲ 23 ዓመት ውድድር ክራይተርዩም 
ዝስለፉ ተቐዳደምቲ እዮም። ኣብ ውድድር 
ኤሊት ዝስለፉ ተቐዳደምቲ ኣብ ግዜኡ ክፍለጡ 
ምዃኖም ዝረኸብናዮ ሓበሬታ የነጽር። 
ኣብ ውድድር ጽርግያ ኤሊትን ትሕቲ 

23 ዓመትን ደቂ ተባዕትዮ፡ ሓንቲ ሃገራዊት 
ጋንታ ሸሞንተ ተቐዳደምቲ ከተመዝግብ ከም 
እትኽእል መምርሒ ውድድር ዋንጫ ኣፍሪቃ 
ይገልጽ። ብተወሳኺ፡ ኣብዚ ደረጃ፡ ሽዱሽተ 
ተቐዳደምቲ ክስለፉ ይኽእሉ። ሃገራዊት 

ሃገራዊት ጋንታ ቅድድም ብሽክለታ ደቂ ተባዕትዮ ኤርትራ

ጋንታ ኤርትራ ሓቚፋቶም ካብ ዘላ ሸሞንተ 
ተቐዳደምቲ፡ ንክኢላታት ቅጽበታዊ ውድድር 
ሲራክ ተስፎም፡ ናትናኤል ተስፋጽዮንን ሄኖክ 
ምሉእብርሃንን ዝርከቡዎም ሽዱሽተ ተቐዳደምቲ 
ኣብዚ ናይ ጽርግያ ውድድራት ከተሰልፍ 
ትጽቢት ኣሎ።  
ኣባላት ሃገራዊት ጋንታ ቅድድም ብሽክለታ 

ደቂ ተባዕትዮ ኤርትራ ኣብ ዋንጫ ኣፍሪቃ 
2018 እዞም ዝስዕቡ እዮም።
    ኣሰልጣኒ፡ ሳምሶን ሰለሙን
መካኒክ፡ ፈረጅ መሓመድኑር
           ተቐዳደምቲ
1. ኣሮን ደብረጽዮን ካብ ክለብ ኣስቤኮ
2. ሄኖክ ምሉእብርሃን ካብ ክለብ ኣስቤኮ
3. ዳዊት የማነ ካብ ክለብ ኣስቤኮ
4. ዳንኤል ሃብተሚካኤል ካብ ክለብ 

ኤሪተል

5. ሲራክ ተስፎም ካብ ክለብ ኤሪተል
6. ናትናኤል ተስፋጽዮን ካብ ክለብ ኤሪተል
7. ሮቤል ተወልደ ካብ ክለብ ሰምበል
8. ተስፋይ ምሕረትኣብ ካብ ክለብ ሰምበል
ኣሰልጣኒ ሃገራዊት ጋንታ ቅድድም 

ብሽክለታ ደቂ ኣንስትዮ ኤርትራ ዮናስ ዘካርያስ፡ 
ንምድላዋቶም ኣመልኪቱ፡ “ነዚ ውድድር 
ይበቅዕ’ዩ ዝበልናዮ ምድላዋት ኣካይድና ኣለና። 
ተቐዳደምትና ኣብ ጽቡቕ ቁመና ኣለዋ፡
” ኢሉ። ንኩነታት መወዳደርቲ ሃገራውያን 
ጋንታታት ክገልጽ እንከሎ ድማ ኣሰልጣኒ ዮናስ፡ 
“ተቐዳደምቲ ሃገራዊት ጋንታ ደቡብ ኣፍሪቃ 
ኣብ ሃገርና መጺአን ስዒረናና ነይረን’የን። 
ምናልባት ፕሮፌሽናል ተቐዳደምቲ ሒዞም 
ክመጹ’ዮም። ብተወሳኺ፡ ኢትዮጵያ ምኵራት 
ተጻወትቲ ኣለዋኦም። ርዋንዳ’ውን ብተመሳሳሊ። 
ስለዚ፡ ሓያል ተወዳዳርነት ክህሉ’ዩ፡” ኢሉ።

ኣብዚ ውድድር ዝህሉ ኣሰላልፋ ተቐዳደምቲ 
ደቂ ኣንስትዮ ሃገራዊት ጋንታ ኤርትራ፡ ኣብ 
ናይ ጋንታ ናይ ግዜ ውድድር፣ ዝናብ ፍጹም፡ 
ኣድያም ተስፋኣለም፡ ዲያና ዳዊትን ትዕግስቲ 
ገብረሂወትን ተመዲበን ኣለዋ። ኣብ ናይ ውልቂ 
ናይ ግዜ ውድድር ኣድያም ተስፋኣለምን ዲያና 
ዳዊትን ክስለፋ እየን። ኣብ ናይ ጽርግያ ውድድር 
ዝናብ ፍጹም፡ ኣድያም ተስፋኣለም፡ ትዕግስቲ 
ገብረሂወት፡ ለተሚካኤል ፍሰሃየን ሰገን ኣርኣያን 
ክወዳደራ’የን። ኣብ ውድድር ክራይተርዩም ከኣ፡ 
ለተሚካኤል ፍሰሃየ ብስራት ገብረመስቀል፡ ዝናብ 
ፍጹምን ዲያና ዳዊትን ክስለፋ እየን።
ኣባላት ሃገራዊት ጋንታ ቅድድም ብሽክለታ 

ደቂ ኣንስትዮ ኤርትራ ኣብ ዋንጫ ኣፍሪቃ 

2018 እዞም ዝስዕቡ’ዮም።
ኣሰልጣኒ፡ ዮናስ ዘካርያስ
መካኒክ፡ ስዓድ ዒሳ
ተቐዳደምቲ
1. ዝናብ ፍጹም ካብ ጋንታ ዓራግ
2. ዲያና ዳዊት ካብ ጋንታ ዓራግ

3. ትዕግስቲ ገብረሂወት ካብ ጋንታ ጋላ 
ነፍሒ
4. ብስራት ገብረመስቀል ካብ ክለብ ደንደን
5. ሰገን ኣርኣያ ካብ ጋንታ ኤለትሮላይት
6. ኣድያም ተስፋኣለም  ብብሕቲ
7. ለተሚካኤል ፍሰሃየ ብብሕቲ

ሃገራዊት ጋንታ ቅድድም ብሽክለታ ደቂ ኣንስትዮ ኤርትራ

ኣሮን ደብረጽዮን፡ ሓለቓ ጋንታ’ዛ ኣብ 
ዋንጫ ኣፍሪቃ እትሳተፍ ዘላ ሃገራዊት ጋንታ 
ቅድድም ብሽክለታ ኤርትራ’ዩ። “እዛ ጋንታ 
ኣብ ቅድድም ብሽክለታ ዝድለ ክእለት (ሽኳ፡ 
ትንፋስ፡ ጻዕሪን ተጻዋርነትን. . . ) ዘለዎም 
ተቐዳደምቲ ዝሓቘፈት’ያ። ስለዚ፡ ምድላዋትና፡ 
ስነ-ኣእምሮኣዊን ኣካላዊን ንኹሉ ዘጠቓለለ’ዩ፡” 
ብምባል’ዩ ንምድላዋቶም ዝገልጽ። ኣሮን ዛጊት 
17 ግዜ ብማልያ ሃገራዊት ጋንታ ኤርትራ ኣብ 
ዝተፈላለየ ኣህጉራዊን ዓለማዊን ውድድራት 
ብሽክለታ ዝተሳተፈ መንእሰይ ተቐዳዳማይ’ዩ። እዚ 
ውድድር ንዓና ፍልይ ዝበለ’ዩ። ኣብ ውድድራት 
ቱር ኢና ክንሳተፍ ጸኒሕና። እዚ ንዳርጋ ዝበዛሕና 
ኣባላት እዛ ሃገራዊት ጋንታ ናይ መጀመርያና’ዩ። 
ዝበለ ኣብ ሃገራት ርዋንዳ፡ ኣልጀርያ፡ ሞሮኮ፡ ጋቦንን 
ስጳኛን ከይዱ ዝተወዳደረ ተቐዳዳማይ ክለብ 
ኣስቤኮ ኣሮን ደብረጽዮን፡ “ኣብዚ ንኽልተ ቅነ 
ዘካየድናዮ ምድላዋት፡ ኩነተ ኣእምሮን ሓድነትን 
ተቐዳደምቲ ዝምስገን’ዩ። ፕሮፌሽናል ተቐዳደምቲ 
ሃገርና ኣብ ዕረፍቲ’ዮም ዝርከቡ። ንኣፍቃሪ 
ቅድድም ብሽክለታ ሃገርና ከም’ቲ ዝለመዶ 
ዓወታት ከነጐናጽፎ ግደና እዩ፡” ኢሉ።

ሄኖክ ምሉእብርሃን፡ ኣብ ቀጠርን ኣውስትራልያን 
ኣብ ዝተኻየደ ውድድራት ሻምፕዮን ዓለም፡ 
ንሃገራዊት ጋንታ ኤርትራ ወኪሉ ዝተወዳደረ 
ትስፉው ተቐዳዳማይ ክለብ ኣስቤኮ’ዩ። ንሱ፡ 
ምድላዋቶም ንዋንጫ ኣፍሪቃ ኣመልኪቱ፡ “ነዚ 
ውድድር ብጽቡቕ መንፈስ ኢና ተዳሊና ዘለና። 
ብኣሰልጣኒና ንዝወሃበና ስልቲ ውድድር ብምትግባር 
ከኣ ንዝጽበየና ህዝቢ፡ ዓወት ከነግዝም ንሰርሕ ኣለና፡
”ኢሉ። ሄኖክ ምሉእብርሃን ብማልያ ሃገራዊት 
ጋንታ ኤርትራ ይኹን ክለቡ ኣስቤኮ፡ ኣብ ሃገራት 
ጋቦን፡ ካሜሩንን ርዋንዳን ኣብ ዝተኻየደ ዝተፈላለየ 
ውድድራት ተሳቲፉ እዩ። ኣብ ዋንጫ ኣፍሪቃ 
ንዛተፋ ሃገራውያን ጋንታታት ድማ ብኸም’ዚ 
ይገልጸን። “ደቡብ ኣፍሪቃውያን ተቐዳደምቲ፡ 
ኣብ ሓጸርቲ ኩርናዓት ዘለዎም ቴክኒክ ብሽክለታ 
ዝነኣድ’ዩ። እዚ ማለት ኣብ ናይ ክራይተርዩም 
ውድድራት’ዩ። ብወገነይ፡ ነቲ ቴክኒክ ኣብ ማእከል 
መሰልጠኒ ቅድድም ብሽክለታ ዓለም - ዩሲኣይ 
ስለዝነበርኩ ተማሂረዮ’የ። ኣብ ናይ ግዜ ውድድር 
እውን ንፉዓት እዮም፡” ኢሉ። ርዋንዳውያን 
ኣብ ናይ ግዜ ውድድር ብቑዓት’ዮም። ከም 
በዓል ኣረሩያ እንተመጺኦም ሓያል ውድድር 
ክህሉ እዩ። ዝበለ ተቐዳዳማይ ሃገራዊት ጋንታ 
ኤርትራ ሄኖክ ምሉእብርሃን ቀጺሉ፡ “ዮሱፍ ረጉጊ 
ዝርከባ ሃገራዊት ጋንታ ኣልጀርያ’ውን ኣብ ሽኳ 
ተወዳዳሪት’ያ። ስለዚ፡ ሓያል ተወዳዳርነት ዘለዎ 
ውድድር ክኸውን’ዩ ትጽቢትና። ተስፋ እገብር 
ምስ ደቂ ጋንታይ ነዚ ውድድር ክንዕወተሉ፡” 
ብምባል ርእይቶኡ ሂቡ።    

“ብማልያ ሃገራዊት ጋንታ ኣብ ኣህጉራዊ 
ጸወታታት ክሳተፍ ፋልማየይ’ዩ። ናብ ዝደለኽዎ 
ዕላማ ዝበጻሕኩ እመስለኒ፡” ዝበለት ኣባል ሃገራዊት 
ጋንታ ቅድድም ብሽክለታ ደቂ ኣንስትዮ ኤርትራ 
ዝናብ ፍጹም እያ። ተቐዳዳሚት ክለብ ዓራግ 
ዝኾነት ዝናብ ፍጹም፡ ብጽልዋ ሓብታ ጸሃይነሽ 
ፍጹም ናብ ዓውዲ ቅድድም ብሽክለታ ከም 
ዝኣተወት ትገልጽ። “ኣብዚ ንክልተ ቕነ ዘካየድናዮ 
ልምምዳትን ናይ ውሽጢ ሃገር ውድድራትን፡ ምስ 
ዘለና ህንጡይነት ክንዕወት’ዩ ምንዮትና” ትብል። 

ተቐዳዳሚት ብስራት ገብረመስቀል፡ ቅድሚ 
ሕጂ ንኤርትራ ወኪላ ኣብ ሃገራት ግብጺን 
ርዋንዳን ኣብ ዝተኣንገደ ውድድራት ተሳቲፋ 
ነይራ። ኣባል ክለብ ደንደን ዝኾነት ብስራት ኣብ 
ሻምፕዮን ዓለም ንምስታፍ እናተዳለወት እንከላ 
ኣብ ኢዳ መጕዳእቲ ኣጓኒፉዋ ምንባሩ ትገልጽ። 
“ካብ ዝነበረኒ መጕዳእቲ ቅድሚ ወርሒ’የ ሓውየ። 
ኣብዚ እዋን’ዚ ኣብ ጽቡቕ ኩነታት ጥዕናን 
ቁመናን ኣለኹ፡” ከኣ ትብል። ንሳልሳይ ግዜኣ 
ኣብ ኣህጉራዊ ውድድር እትሳተፍ ተቐዳዳሚት 
ብስራት “ኣብዚ ተቐሪቡ ዘሎ ውድድራት፡ 
ንዓወታት ሻምፕዮን ኣፍሪቃ - ርዋንዳ ክንደግሞ 
ተዳሊና ኣለና፡” ብምባል ርእይቶኣ ኣካፊላ።    

“ንኣፍቃሪ ቅድድም 
ብሽክለታ ሃገርና ዝለመዶ 
ዓወታት ከነጐናጽፎ ግደና 

እዩ፡” ኣሮን ደብረጽዮን

“ምስ ዘለና ህንጡይነት 
ክንዕወት’ዩ ምንዮትና” 

ዝናብ ፍጹም

ውድድር ‘ዋንጫ ኣፍሪቃ - ኣስመራ 2018’ 
መጋረጃኡ ክቕንጥጥ ናይ ሰለሰተ መዓልታት ግዜ 
ጥራይ ተሪፍዎ’ሎ። እዚ ካብ 21 ክሳብ 25 ሕዳር 
2018 ክካየድ መደብ ተታሒዙሉ ዘሎ ብዓይነቱ 
ናይ ፈለማ ዝኾነ ውድድር፡ ብርክት ዝበሉ መበገሲ 
ክኾኑ ዝኽእሉ ዕላማታት ሒዙ’ዩ ክካየድ።
 ኣብ ኣህጉር ኣፍሪቃ ንዝፈርዩ ዘለዉ ተስፋ 

ዘለዎም ተቐዳደምቲ፡ ዓቕሞምን ብቕዓቶምን 
ዘርእዩሉ፡ ባህግታቶም ዘርውዩሉ፡ ባይታ ምፍጣር። 
 ክለባት ብሽክለታ ኣፍሪቃ፡ ኣብ ንሓድሕደን 

“ሓያል ተወዳዳርነት ዘለዎ 
ውድድር ክኸውን’ዩ”

ሄኖክ ምሉእብርሃን

“ንዓወታት ሻምፕዮን 
ኣፍሪቃ - ርዋንዳ 

ክንደግሞ ተዳሊና’ለና” 
ብስራት ገብረመስቀል

ሃገራዊ ኮሚቴ ኦሎምፒክ ኤርትራ፡ ንኣባላት 
ናይታ ኣብ ሳልሳይ ዓለማዊ ውድድር ኦሊምፒክ 
መንእሰያት 2018 ተሳቲፋ ኣተባባዒ ውጽኢት 
ዘመዝገበት ጋንታ ኦሎምፒክ ኤርትራ መተባብዒ 
ሽልማት ምሃቡ ህዝባዊ ርካባት ኮሚሽን ባህልን 
ስፖርትን ኤርትራ ሓቢሩ።
ኣብቲ ሓለፍቲ ኮሚቴ ኦሎምፒክ ኤርትራ፡ 

ወከልቲ ሃገራውያን ፈደረሽናት ኣትሌቲክስን 
ቅድድም ብሽክለታን ኤርትራን ከምኡ’ውን 
ኣትሌታትን ኣሰልጠንትን ዝተረኽቡሉ ስነ-ስርዓት፡ 
ምክትል ፕረዚደንት ሃገራዊ ኮሚቴ ኦሎምፒክ 

ጋንታ መንእሰያት ኦሎምፒክ ኤርትራ መተባብዒ ሽልማት ተበርኪቱላ

ኤርትራ ጠቕላሊ ልኡኽ ጉጅለ ኦሎምፒክ ኤርትራ 
ኣቶ መሓሪ መብራህቱ ኣብ ዘስመዖ ቃል፡ ኣብቲ 
ውድድር ዝተሳተፉ ስፖርታውያንን ኣለይቶምን 
ዘርኣይዎ ብዲሲፕሊን ዝተሰነየ ተወዳዳርነት 
ልዑል ምንባሩ ገሊጹ። ኮሚሽነር ባህልን ስፖርትን 
ኤርትራ ኣምባሳደር ዘመደ ተኽለ፡ ንኣባላት ናይታ 
ጋንታ ዝተዳለወ ገንዘባዊ ሽልማት ድሕሪ ምዕዳሉ 
ኣብ ዘስመዖ ሓጺር ቃል፡ ኣብቲ ዓለማዊ ውድድር 
ዝተሳተፉ ተቐዳደምትን ኣትሌታትን ዘርኣይዎ 
ተወዳዳርነትን ዘመዝገብዎ ውጽኢትን ንመጻኢ 
በቲ ዓውዲ ናብ ዝለዓለ ደረጃ ክበጽሑን ብቑዓት 

ተካእቲ ዓበይቲ ኣትሌታት ክኾኑን ዝድርኽ 
ምዃኑ ብምምልካት፡ በዚ ረኺቦሞ ዘለዉ ውጽኢት 
ከይተዛነዩ ንዝበለጸ ውጽኢት ጻዕርታቶም ከሐይሉ 
ለበዋኡ ኣመሓላሊፉ።
ጋንታ መንእሰያት ኦሎምፒክ ኤርትራ፡ ዝሓለፈ 

ጥቅምቲ 2018 ኣብ ቦይነስ-ኣይረስ (ኣርጀንቲና) 
ዝተኣንገደ ሳልሳይ ውድድር ኦሎምፒክ መንእሰያት፡ 
ብዓውድታት ኣትሌቲክስን ቅድድም ብሽክለታን 
ምስታፋ ዝፍለጥ ኮይኑ፡ ኣብ ውድድር ኣትሌቲክስ 
2000 ሜትር steeple-chase ብኣትሌት ኣቤል 
የማነ፡ ነሓስ መዳልያ ምዕታራ ይዝከር።

ኣብዚ እዋን’ዚ፡ ዕለታዊ ህይወት 
ደቂ-ሰብ፡ ብዓይነቱን ትሕዝቶኡን 
ዝተፈላለየ ሓበሬታ ብዘመሓላልፍ 
መራኸቢታት ተኸቢቡ ይርከብ። 
እቲ ቀደም - ናይ መራኸቢ ኣገባብ፡ 
ኣብ ውሱን ቦታ ዝተሓጸረ  ድሩት’ዩ 
ዝነበረ። መልእኽቲታት ናብ ርሑቕ 
ከባቢታት ንኽዝርጋሕ፡  ነዊሕ መዓልታት 
ስለዝወስድ፡ ኣብ ገለ እዋን ትርጒም 
ኣልቦ ይኸውን ነይሩ። ሎሚ ግዳ፡ 
ሓንቲ መልእኽቲ ናብ ኲሉ ኵርናዓት 
ንኽትበጽሕ፡ ሒደት ካልኢት ጥራይ 
እዩ ዘድልያ። እዚ ሓዲድ’ዚ እምበኣር፡ 
ብርግጽ - ፍርያት ኤለክትሮኒክስ እዩ።
ሎሚ፡ ብዙሕ ካብ ህዝቢ ዓለም 

ተጠቃሚ ዝተፈላለየ ኤለክትሮኒካዊ 
መሳርሒታት ኮይኑ ኣሎ። ብፍላይ ኣብ 
ከተማን ሓውሲ ከተማን፡ ዳርጋ ኣብ ነፍሲ-
ወከፍ ቤት ልዕሊ ክልተ ኤለክትሮኒካዊ 
ኣቕሓ ምርኣይ ንቡር ኮይኑ ኣሎ። 
ሉቺ፡ ተሌቪዥን፡ ሬድዮ፡ ተሌፎንን 
ኮምፒዩተርን ብኣብነት ክጥቀሱ ይከኣል። 
ንጥፈታት ዓበይትን ንኣሽቱን ትካላት 
እውን፡ ብዘይ ኤለክትሮኒካዊ መሳርሒ 
ቀጻልነትን ውሕስነትን የብሉን። ኩሉ-
መዳያዊ ምንቅስቓሳት፡ ምስ’ቲ ፍርያት 
ተተሓሒዙ፡ ልክዕ ከም ክልተ ገጽ ናይ 
ሓንቲ ሳንቲም ብምዃን ይምርሽ ኣሎ 
ክበሃል ይከኣል።
ኤለክትሮኒካዊ መሳርሒ፡ ንኣፍረይቱን 

ተጠቀምቱን እዩ ዘርብሕ። ተገልጋሎ 
ዝደለይዎ ኣገልግሎት እንተ ረኺቦም፡ 
ብኣኡ መጠን ኣብ ዕለታዊ ንጥፈታቶም 
ይረብሑ። ኣፍረይቲ ድማ፡ ብመጠን’ቲ 
ፍርያተን ዝህልዎ ጠለብ እትዋተን 
ይሃጥር። ግዳ፡ እተን ተዓጻጻፊ መኽሰብ 
ዝሓፍሳስ፡ እተን ኣብ ጸጽባሕ ሓድሽ 
ፍርያት ምስ ሰሓቢ መልክዕ - ዘዳልዋ 
ዓርሞሽሽ ትካላት እየን። ገለ ካብ’ቲ 
ጥቕምታቱ ወይ ኣገዳስነቱ ምስ እንርኢ፡
-
ቀዳማይ - ፍርያት ኤለክትሮኒክስ፡ 

ኣብ ሓድሽ ዕዳጋ ተዘርጊሑ ተጠላብነት 
ንኽረክብ፡ ዝጣጥሐ ዕድል ኣለዎ። ዘይከም 
ካልእ ፍርያት፡ እቲ ንብረት ኣብ ሓደ 
ትሕዝቶ ከይተሓጽረ፡ ኣብ ሓጺር ግዜ 
ብኻልእ ዝበለጸ ኣቕሓ ስለዝትካእ፡ ቀጻሊ 
ጠመተ ዓማዊል ክስሕብ ተኽእሎታቱ 
ርሒብ እዩ። 
ካልኣይ - ኣፍረይቲ ትካላት፡ ዓማዊል 

ንምስሓብ ዝተፈላለየ ኣገባባት ስለዝጥቀማ 
- ንኣብነት፡ መወዓውዒ ብምክያድ ኣብ 
ውሽጢ ሒደት ሰዓታት ምናልባት ከኣ 

ኣብ መዓልታት፡ ዘይተኣደነ መኽሰብ 
ይግሕጣ። ከም ውጽኢቱ፡ እቲ ዘዳልዋኦ 
ብዝሒ ብተዓጻጻፊ ኣሃዝ ይዛይድ። እዚ 
ኣብ መንጎ እተን ትካላት፡ ናይ ምውድዳር 
መንፈስ ስለዘዕዝዝ፡ ብሉጽ ንብረት ኣብ 
ምፍራይ ይሕግዝ እዩ። 
ሳልሳይ - ኣፍረይቲ ትካላት ብቐጥታ 

እየን ምስ ዓማዊል ዝራኸባ። ንኽልቲኦም 
ዘራኽብ መንጎኛ ስለዘይህሉ፡ ንኣዳለውትን 
ተጠቀምትን ረብሓታት ኣለዎ። ትካላት 
ኣታዊአን ብቐጥታ ስለዝረኽባኦ፡ ፍርያተን 
ብሸዓኡ ክሽጣ ይሕገዛ፣ ከም ኣብ ምስናዕ 
ኣስማትን ምዝንባዕ ዋጋታትን ዝኣመሰለ 
ክስተት ምድንጋራት ንምጒዳል እውን 
ኣበርክቶ ኣለዎ። 
ራብዓይ - ኤለክትሮኒካዊ መሳርሒ 

ዝሸጣ ትካላት፡ ዝበዝሐ ንጥፈታተን 
ብመገዲ ኢንተርነትን ዝኣመሰለን እየን 
ዘካይዳኦ። በቲ ዘየቋርጽ ኣገልግሎተን 
እምበኣር፡ ብሉጽ ስርሓት ብምቕራብ 
እምነት ተጠቃማይ ክኸስባ ይኽእላ። 
ኣብዚ እዋን’ዚ፡ ቀንዲ ተገልገልቲ 

ተንቀሳቓሲ ኤለክትሮኒካዊ መሳርሒታት፡ 
ቈልዑን መንእሰያትን እዮም። እተን 
ትካላት’ውን፡ ጠመተአን ናብኦም 
ብምእንፋት ይዓያ። ከም ሳዕቤኑ፡ ኣብ 
ሕብረተ-ሰብ ብዘገምታ ከቢድ ሃስያ 
ይወርድ። እቲ ምንታይ፡ እዞም ክልተ 
ቀጸላ - ኣብ’ቲ ፍልጠት ዘኻዕብቱሉን 
ዝተማህርዎ ብግብሪ ዝዓዩሉን ወሳኒ 
መድረኽ፡ ግዳያት ወይ ውሉፋት ናይ’ቲ 
መሳርሒ ንምዃን ስለዝቕሰቡ።     
ሎሚ፡ በብዓይነቱ ኤለክትሮኒካዊ 

መሳርሒ ዘፍርያ፡ ኣዝየን ብዙሓት ትካላት 
እየን ዘለዋ። ብመንጽር’ቲ ዝቕርባኦ 
ትሕዝቶ፡ ዓይነቱ፡ ብቕዓቱ፡ ዋጋኡን ካልእ 
ረቛሒታትን ድማ፡ ኣብ ዕዳጋ ጸብለልታ 
ይህልወን። ኤለክትሮኒካዊ  መሳርሒ፡ 
ብኽልተ ኣዕኑድ - ሃርድ ዌርን ሶፍቲ 
ዌርን ዝቘመ እዩ። ንኣብነት፡ ሓንቲ 
ኮምፕዩተር ንውሽጣዊ ንጥፈታታ ከም 
ሞተር ብምዃን ዘንቀሳቕሳን ዘይትንከፍን 
ክፋል፡ ሶፍቲ ዌር ይበሃል። እቲ ካልኣይ፡ 
ዝድህሰስ ደጋዊ ክፍል ድማ - ሃርድ 
ዌር ይበሃል። ዝተፈላለየ ሃርድ ዌራት 
ብምፍራይ፡ ኣብ ቅድሚት ዝስርዓ ዓሰርተ 
ዓበይቲ ኩባንያታት ዓለምና ከኣ እዘን 
ዝስዕባ እየን፦
1.ኣክስዮን ኣፕል (Apple Inc) - እቲ 

ትካል፡ ቀንዲ መደበሩ ኣብ ኵፐርቲኖ - 
ካሊፎርንያ እዩ። ካብ 1976 ጀሚሩ፡ ናይ 

ኮምፕዩተር ‘ሃርድ ዌር’ ኣብ ምፍራይ 
ይርከብ። ዝተፈላለያ ኮምፕዩተራት፡ 
ኣይ-ፓድ ታብለታት፡ ኣይ-ፎን ስማርት 
ሞባይላት፡ ሰዓት በብደረጃአንን. . .ካልእ 
ብዙሕ ኤለክትሮኒካዊ ኣቚሑን የፍሪ።
ፍርያቱ ናብ ተጠቀምቲ ንምብጻሕ 

ከኣ፡ ቀጥታዊ መስመር ኢንተርነትን 
ካልእ ንግዳዊ ንጥፈታትን ይኽተል። እቲ 
ዓርሞሽሽ ትካል ኣብ ዝገበሮ ጸብጻብ፡ ኣብ 
ውሽጢ ሰለስተ ዓመት 199.4 ቢልዮን 
ዶላር ዝግመት ንብረት ከምዝሸጠ 
ይገልጽ። ኣስታት 261.9 ቢልዮን ዶላር 
ዝበጽሕ ርእሰ-ማል ከምዘለዎ እውን 
ይሕብር። 
2. ኩባንያ ኤለትሮኒክስ ሳምሱንግ 

(Samsung Electronics co)፡ እዚ ኣብ 
ደቡብ ኮርያ ዝመደበሩ ትካል፡ ቀንዲ 
ኣትኵሮኡ ውጽኢት ኤለክትሮኒክስ 
ኣብ ዝዀኑ ዝተፈላለዩ ሞባይላት እዩ። 
ብቐጻሊ ብሉጽ ፍርያት ብምድላው ከኣ፡ 
በብእዋኑ ዕዉት ስርሓት ከቕርብ ዝኸኣለ 
እዩ። ስማርት ተሌፎን ሓንቲ ካብ ምዕቡል 
ፍርያቱ እያ። ከምኡ እውን፡ ልዑል 
ንጹርነት ዘለዋ ተሌቪዥን የፍሪ።  
እዚ ኩባንያ እዚ ቅድሚ ሰለስተ 

ዓመት ኣብ ዘካየዶ ፋይናንሳዊ ጸብጻብ፡ 
ኣስታት 209.6 ቢልዮን ዶላር ርእሰ-ማል 
ከምዝውንን ነጊሩ ነይሩ። 195.9 ቢልዮን 
ዶላር ዝግመት ዝተፈላለየ ንብረት 
ከምዝሸጠ እውን ገሊጹ።

3.ኣይ ቢ ኤም (International Business 
Machines)፡  እዚ ከኣ፡ ኣብ ከተማ ኒው 
ዮርክ - ኣመሪካ ይርከብ። ንፈለማ ግዜኡ 
ኣብ 1981 ኮምፕዩተር ብምፍራይ፡ ኣብ 
ሓጺር ግዜ ኣብ ኢንዱስትራዊ ንጥፈት 
ቅርጺ ክሕዝ በቒዑ። ኣብ’ቲ ፈለማ 
ውጽኢታዊ ዝዀነ ምዕቡል መሳርሒ 
የዳሉ ብዘይምንባሩ፡ ብዙሕ ብድሆታት 
ከም ዘጋጠሞ ይፍለጥ። እንተዀነ፡ ዳግመ-
ምትዕርራያት ብምግባርን ስርዓት-መርበብ 
ብምሕያልን፡ ንዘጋጠሞ ሕጽረት ክፍውስ 
ክኢሉ። ከም ውጽኢት ጻዕርታቱ ድማ፡ 
ምዕቡል ሃርድ ዌር ብምቕራብ ተወዳዳሪ 
ክኸውን በቒዑ። 93.4 ቢልዮን ዶላር 
ዝበጽሕ ንብረት ክሸይጥ እንከሎ፡ ርእሰ-
ማሉ ከኣ 177.5 ቢልዮን ዶላር ከምዝዀነ 
ይሕበር።  
 4.ጉጅለ ፎክስኮን ቴክኖሎጂ (foxconn 

technology group)፡ እዚ ትካል’ዚ ኣብ 
ሃገረ ታይዋን ዝርከብ ኰይኑ፡ ዝተፈላለየ 
ዓይነት ኤለክትሮኒካዊ ኣቚሑ ብውዕል 
ይሰርሕ። እቲ ብመገዲ ውዕል ዘካይዶ 
ንጥፈታት፡ ብኣድማዕነቱ ብቐዳምነት 
ይጥቀስ። ፍርያቱ ንኩባንያ ኣፕል እውን 
የቕርብ እዩ። ጸብጻቡ ከም ዝሕብሮ፡ 
ኣስታት 40.3 ቢልዮን ዶላር ርእሰ-ማል 
ይውንን።
5. ኣክስዮን ኤች ፒ (Hewlett-packard 

company)፡ ኣብ ፓሎ ኣትሎ - ካሊፎርንያ 
ይርከብ። ቀንዲ ዘፍርዮ ንብረት፡ ላፕቶፕ 
ኮምፕዩተራን ፕሪንተራትን እዩ። ኣብ’ቲ 
ፈለማ ፍርያቱ ዕዳጋ ምስ ሰኣነ፡ ኣብ ክልተ 
ተኸፊሉ ስራሕ ተተሓሒዝዎ። ኣብ’ዚ 
እዋን’ዚ ከኣ፡ እተን ክልተ ጨናፍሩ፡ ቀጻሊ 
መጽናዕቲ ብምክያድ ሓደሽ ፍርያት ኣብ 
ምድላው ይርከባ። ርእሰ-ማል ናይ’ቲ 
ትካል፡ ኣስታት 21.9 ቢልዮን ዶላር 
ይበጽሕ።
6. ለኖቮ (Lenovo)፡ እዚ ትካል’ዚ፡ 

ብስራሓት ዲዛይን፡ ምምዕባል 
ኮምፕዩተራት፡ ታብለታትን ተሌፎናትን፡ 
ምሕደራ ሶፍት ዌራት፡ ሰርቨራትን 
ዳታታት ዝዕቅብ መሳርሒታትን. . 
. ይፍለጥ። ኣብ በይጂንግ - ቻይናን 
ማርዝቪል - ሰሜን ካሮላይናን ድማ 
ይርከብ። ብዝሒ ኮምፕዩተራት ብምሻጥ 
ከኣ ኣብ ቅድሚት ይስራዕ። ርእሰ-ማሉ 
29.3 ቢልዮን ዶላር ከምዝበጽሕ ይንገር። 

7. ፉጂሱ (fujitsu)፡ ኣብ 1935 
ዝተመስረተ፡ ኣብ ከተማ ቶክዮ - ጃፓን 
ዝርከብ ትካል እዩ።  ብሰፊሑ ዘፍርዮ 
ካብ ንብረት፡ ኮምፕዩተር፡ ሞባይል፡ ሰርቨር፡ 
ታብለት፡ ስካነር፡ ፕሪንተር ይርከብዎ። 
ፋይናንሳዊ ጸብጻቡ ከም ዝሕብሮ፡ ኣስታት 
45.1 ቢልዮን ዶላር ዝግመት ንብረት 
ከምዝሽጠን 26.8 ዝበጽሕ ርእሰ-ማል ከም 
ዝውንን እዩ ዝፍለጥ።
8. ኲዋንታ ኮምፒፕዩተር (Quanta 

computer)፡ እዚ ድማ ቀንዲ ፍርያቱ፡ 
ኮምፕዩተርን ሃርድ ዌርን ኰይኑ፡ ኣብ 
ታይዋን ድማ ይርከብ። ብቐዳምነት 
ዝሰርሓሉ ንጥፈት፡ ንኻልኦት ትካላት 
ውሽጣዊ ናውቲ ናይዚ ዝጥቀስ 
ዘሎ ንብረት ምፍራይ እዩ። ብፍላይ፡ 
ንኩባንያታት ኤች ፒ፡ ደል፡ ኣፕልን 
ለኖቮን። ርእሰ-ማል ናይ’ቲ ትካል 19.2 
ቢልዮን ዶላር ክኸውን እንከሎ፡ ኣስታት 
30.6 ቢልዮን ዶላር ዝግመት ፍርያት 
ከምዝሸጠ ይሕብር።
9. ኣሱስ ቴክ (AsusTek)፡ እዚ 

ኩባንያ’ዚ እውን ኣብ ታይዋን እዩ 
ዝርከብ። ፍርያቱ፡ ዝተፈላለየ ዓይነት 
ኮምፕዩተር፡ ሞባይል፡ ሰርቨርን ካልእን 
እዩ። ናውቲ ኮምፕዩተር ናብ ሕቡራት 
መንግስታት ኣመሪካ ይሸይጥ። ኣብ 32 
ሃገራት፡ ኣስታት 50 ጨናፍር ኣለዋኦ። 
ከባቢ 15.8 ቢልዮን ዶላር ዝበጽሕ 
ኣቕሓ ናብ ዕዳጋ ከውርድ እንከሎ፡ 
ኣስታት 11.1 ቢልዮን ዶላር ርእሰ-ማል 
ይውንን።
10. ኮምፓል (compal)፡ እዚ እውን 

ኣብ ታይዋን ዝርከብ ኰይኑ፡ መበቈላዊ 
ዲዛይን ኮምፕዩተርን ናውቲ ተሌቪዥንን 
ንኩባንያታት ለኖቮ፡ ደል፡ ቶሸባ፡ ኤች ፒን 
ፉጂሱን ይሸይጥ። ኣብ ቻይና፡ ደቡብ 
ኮርያ፡ ሕቡራት መንግስታት ኣመሪካን 
ብሪጣንያን ጨናፍር ኣለዋኦ። ርእሰ-ማሉ 
12 ቢልዮን ዶላር ይበጽሕ።
ሎሚ ውጽኢት ኤለክትሮኒክስ፡ 

ብልዑል ናህሪ ኣብ ዝስጒመሉ ዘሎ 
መድረኽ፡ ቅጽበታዊ ጽልዋኡ እወታውን 
ኣሉታውን ኣሰር ይሕንጥጥ ኣሎ። ስለ’ዚ 
እምበኣር፡ እቲ እንውንኖ ንብረት - 
ፍልጠት እንዕንገለሉ፡ ጠቓሚ ሓበሬታ 
እንረኽበሉ፡ ዕብየት እንጐናጸፈሉን 
ንኻልእ ረብሓታት ምንጪ ዝዀነናን 
ክኸውን ይግባእ።                           

07139947

ፋርማሲ ሰንትራል 
ቤት መሸጣ መድሃኒት ኣፍሪቃ 
ቤት መሸጣ መድሃኒት ኣቡነ ኣረጋዊ

18/11/2018
18/11/2018
18/11/2018

ቅልጡፍ ስጒሚ ፍርያት ኤለክትሮኒክስ
ዳህላክ ነጋሲ


